ԱՄՓՈՓԱԹԵՐԹ
««ՉԱՓՈՒՄՆԵՐԻ ՄԻԱՍՆԱԿԱՆՈՒԹՅԱՆ ԱՊԱՀՈՎՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 
	1․ Բարձր տեխնոլոգիական արդյունաբերության նախարարություն
	12. 04․ 2024 թ․

	
	N 01/17.2/3335-2024

	[bookmark: _Hlk169513314]1. Հաշվի առնելով «Նորմատիվ իրավական ակտերի մասին» օրենքի /այսուհետ՝ Օրենք/ 15-րդ հոդվածի 2-րդ կետով սահմանված պահանջը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները՝ Նախագծի 1-ին հոդվածում «էտալոնի» և 2-րդ հոդվածի 1-ին մասի 14-րդ կետում «էտալոնով» բառերն անհրաժեշտ է փոխարինել «չափանմուշ (էտալոն)» բառերով՝ իրենց համապատասխան հոլովաձևերով: Հարկ է նկատել, որ Նախագծի 2-րդ հոդվածի 1-ին մասի 4-րդ կետում արդեն իսկ տրված է «չափանմուշ (էտալոն)» հասկացության սահմանումը:
Միևնույն ժամանակ տեղեկացնում եմ, որ Նախագծի 2-րդ հոդվածի 1-ին մասով տրված հասկացությունների սահմանումները և դրանցում օգտագործվող ձևակերպումները Նախագծի հետագա տեքստում տարբեր բառերով կամ տերմիններով են կիրառվում, հետևաբար, այդ կարգավորումները ևս վերանայելու անհրաժեշտություն է առաջանալու: Օրինակ՝ Նախագծի 2-րդ հոդվածի 1-ին մասի 12-րդ և 33-րդ կետերում կիրառվող «օժանդակ սարքեր» և «լրացուցիչ սարքեր» ձևակերպումները․ 





Նախագծի 8-րդ հոդվածի 2-րդ մասի 6-րդ կետում կիրառվող «ստուգաչափման համար» ձևակերպումը և Նախագծի 2-րդ հոդվածի 1-ին մասի 15-րդ կետով նախատեսված «չափման միջոցի ստուգաչափում» հասկացությունը․
Նախագծի 13-րդ հոդվածի 4-րդ մասում կիրառվող «հետևելիություն» ձևակերպումը և Նախագծի 2-րդ հոդվածի 1-ին մասի 9-րդ կետով նախատեսված «չափագիտական հետևելիություն» հասկացությունը․
Նախագծի 2-րդ հոդվածի 1-ին մասի 8-րդ կետով կիրառվող  «Չափի և կշռի միջազգային համաժողովի» ձևակերպումը և 9-րդ հոդվածի 2-րդ մասի 3-րդ կետում, 13-րդ հոդվածի 3-րդ և 4-րդ մասերում, 17-րդ հոդվածի 2-րդ մասում կիրառվող «Չափի և կշռի միջազգային բյուրոյի» ձևակերպումը:
2. Նախագծի 3-րդ հոդվածի 2-րդ մասում «միջազգային պայմանագրերով» բառերն առաջարկում եմ փոխարինել «վավերացված միջազգային պայմանագրերով» բառերով՝ համաձայն ՀՀ Սահմանադրության 5-րդ հոդվածի 3-րդ մասով ամրագրված պահանջի:
3. Նախագծի 4-րդ հոդվածի վերաբերյալ տեղեկացնում եմ, որ Օրենքի 13-րդ հոդվածի 1-ին մասով սահմանված պահանջի համաձայն՝ նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Ելնելով վերոգրյալից՝ առաջարկում եմ Նախագծի 4-րդ հոդվածի 1-ին մասի դրույթը վերախմբագրել այնպես, որ հիշյալ մասով սահմանվեն օրենսդրական չափագիտության նպատակները, ինչպես որ վերնագրված է հիշյալ հոդվածը և ոչ թե նախատեսվեն Նախագծի նպատակները: Իսկ եթե վերը նշված հոդվածով նախատեսված նպատակները վերաբերում են Նախագծին /օրենքին/, ապա դրանք պետք է սահմանվեն Նախագծի նախաբանում:
4. Նախագծի 13-րդ հոդվածի 5-րդ մասով նախատեսում է, որ Չափագիտության ազգային մարմնի կողմից նշանակվում են ազգային չափանմուշ պահպանելու գիտական պահապաններ, մինչդեռ նույն հոդվածի 7-րդ մասը նախատեսում է, որ պետության սեփականություն հանդիսացող ազգային չափանմուշները պահվում են Չափագիտության ազգային մարմնում: Հիշյալ կարգավորումներից հետևում է, որ ազգային չափանմուշների պահպանման մարմիններ են հանդիսանում նշված կառույցները, ուստի, եթե նույն հոդվածի 3-րդ և 6-րդ մասերում խոսք է գնում այդ կառույցների մասին, ապա առաջարկում եմ հստակ նշել դրանց անվանումները:













5. Նախագծի 14-րդ հոդվածի 3-րդ և 4-րդ մասերում «ենթակա» բառն առաջարկում եմ հանել՝ նկատի ունենալով Նախագծում օգտագործվող «չափագիտության ոլորտ» ձևակերպումը: 
[bookmark: _Hlk169501249]Նույն հոդվածի 6-րդ մասում «(MID)» հապավումից հետո առաջարկում եմ լրացնել «ԷՄ ԱՅ ԴԻ» հայերեն տառադարձությունը: Սույն առաջարկությունը բխում է Օրենքի 10-րդ հոդվածի 2-րդ մասով սահմանված պահանջից, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ: 
Նույն առաջարկությունը վերաբերում է նաև Նախագծի 2-րդ հոդվածի 1-ին մասի 8-րդ կետին:
6. Նախագծի 17-րդ հոդվածի 1-ին մասի կարգավորումներով, ըստ էության, տրվել է «չափման միջոցի տրամաչափարկում» հասկացության սահմանումը, որն արդեն իսկ նախատեսված է Նախագծի  2-րդ հոդվածի 1-ին մասի 14-րդ կետով: Այս առումով անհրաժեշտ է նկատի ունենալ Օրենքի 13-րդ հոդվածի 8-րդ մասի և 15-րդ հոդվածի 4-րդ մասով սահմանված պահանջը և հանել հիշյալ մասով նախատեսված կարգավորումները:
Նույն առաջարկությունը վերաբերում է նաև Նախագծի 20-րդ հոդվածի 1-ին մասով նախատեսված կարգավորումներին, որոնք, ըստ էության, կրկնում են Նախագծի 2-րդ հոդվածի 1-ին մասի 18-րդ կետով նախատեսված սահմանմանը, հետևաբար, հիշյալ մասով նախատեսված կարգավորումը ևս առաջարկում եմ հանել, իսկ նույն հոդվածի 2-րդ մասի կարգավորումներն առաջարկում եմ ներառել Նախագծի 9-րդ հոդվածի 2-րդ մասում՝ որպես չափագիտության ազգային մարմնի գործառույթ:
7. Նախագծի 19-րդ հոդվածի.
[bookmark: _Hlk169502685]1) 2-րդ մասում «Հայաստանի Հանրապետության կառավարության» բառերն առաջարկում եմ փոխարինել «սույն օրենքի 7-րդ հոդվածի 1-ին մասի 2-րդ կետով» բառերով՝ նկատի ունենալով Օրենքի 17-րդ հոդվածի 2-րդ մասի պահանջը, համաձայն որի՝ նորմատիվ իրավական ակտի առանձին դրույթներին հղումները կիրառվում են նաև, երբ անհրաժեշտ է ընդգծել այդ դրույթների փոխադարձ կապը:
2) 4-րդ մասում անհրաժեշտ է հստակեցնել, թե չափման միջոցի ստուգաչափում իրականացնող մասնագետները՝ որպես ստուգաչափող ինչ ընթացակարգով են վկայագրվում: 








3) 5-րդ մասում առաջարկում եմ հստակ նշել չափման միջոցի ստուգաչափման, չափագիտական վկայագրման դրական արդյունքների դեպքում տրամադրվող այն փաստաթղթի անվանումը, որը ենթակա է վավերացման:
















8.Նախագծի առաջին էջի վերևի աջ անկյունում առաջարկում եմ գրել «ՆԱԽԱԳԻԾ» բառը՝ հաշվի առնելով Օրենքի /այսուհետ՝ Օրենք/ 21-րդ հոդվածի 7-րդ մասով սահմանված պահանջը:
	Ընդունվել է









Չի ընդունվել
Օգտագործվող հասկացությունները բովանդակային առումով տարբեր են՝
«օժանդակ» հասկացությունն օգտագործվում է չափման միջոցի սահմանման մեջ և իրենից ենթադրում է միջոց, որն անմիջապես կապված է չափման միջոցի հետ և ունի օժանդակող ֆունկցիա, կարող է լինել օրինակ մալուխ, արտաքին սնման աղբյուր կամ գեներատոր, իսկ «լրացուցիչ սարքեր» ձևակերպումը չափագիտական վկայագրում հասկացոթյան մեջ իրենից ներկայացնում է լիարժեք առանձին սարք, որի չափագիտական բնութագրերը ենթակա են առանձին հսկողության ։
                       Ընդունվել է


Ընդունվել է


Ընդունվել է 




Ընդունվել է



Ընդունվել է












Չի ընդունվել
Ազգային չափանմուշն այն չափանմուշն է, որը չափագիտության ազգային մարմնի կողմից ճանաչվել է որպես հիմք և օգտագործվում է պետության կամ տնտեսության մեջ տվյալ տեսակի մեծության այլ չափանմուշներին արժեք վերագրելու համար։ Ազգային չափանմուշների համակարգը ստեղծվում է կիրառման թույլատրված միավորների պահպանման, տարածման և տնտեսության պահանջարկը բավարարելու նպատակով և բաղկացած է չափագիտության ազգային մարմնի և այլ կազմակերպությունների չափանմուշներից: Ինչը նշանակում է, որ 
ազգային չափանմուշ կարող է ճանաչվել ինչպես չափագիտության ազգային մարմնի այնպես էլ այլ կազմակերպությունների չափանմուշները։ Սակայն ազգային չափանմուշի պահպանման համար գիտական պահապանները նշանակվում են չափագիտության ազգային մարմնի կողմից, ինչը պայմանավորված է հստակ գիտելիքների և փորձառության պարտադիր պահանջով։

Ընդունվել է


Ընդունվել է











Ընդունվել է

Չի ընդունվել
Նախագծի  2-րդ հոդվածի 1-ին մասում տրված է հասկացության հստակ բառարանային սահմանումը, իսկ 17-րդ և 20-րդ  հոդվածներում՝ նկարագրվում են գործառույթները։ 











Ընդունվել է





Չի ընդունվել
Հոդված 9-ի 2-րդ մասի 15-րդ կետով նշված է, որ չափագիտության ազգային մարմինը կատարում է օրենսդրական չափագիտության ոլորտում ստուգաչափում իրականացնող մասնագետների ուսուցում և շնորհում է համապատասխան վկայագրեր։ Բացի այդ նման գործառույթ կարող են իրականացնել համապատասխան ստանդարտով (ԳՕՍՏ ԻՍՕ/ԻԷԿ 17024 ստանդարտի պահանջներով) հավատարմագրված իրավաբանական անձինք։
Չի ընդունվել
Նախագծի 2-րդ հոդվածի 1-ին մասի 17-րդ կետով սահմանվել է ստուգաչափման դրական կամ բացասական արդյուքները հավաստող փաստաթուղթ հասկացությունը.
 ստուգաչափման դրական կամ բացասական արդյուքները հավաստող փաստաթուղթ՝ վկայական, QR կոդ (արագ արձագանքման կոդ, որը պարունակում է նույն տեղեկատվությունն, ինչ վկայականը կամ ինքնակպչուն դրոշմը), ծանուցագիր, ստուգաչափման դրոշմի արտատիպի պատկեր, դրոշմի արտատիպի մարման պատկեր, բարձր պաշտպանվածության համարակալված ինքնակպչուն դրոշմ, նշան կամ նշանների համակցություն, որոնք առանձին կամ համատեղ կիրառմամբ հավաստում են, որ կատարվել է չափման միջոցի ստուգաչափում և հաստատվել է դրա համապատասխանությունը կամ անհամապատասխանությունը սահմանված պահանջներին:
Ընդունվել է


	2. ՊաշտպանությաՆ նախարարություն

	05. 04․ 2024 թ․

	
	N ՊՆ/510/3672-2024

	Առաջարկություններ և դիտողություններ չկան:
	

	3. Ներքին գործերի նախարարություն
	17. 04․ 2024 թ․

	
	N 43/6/55722-24

	[bookmark: _Hlk169488915]1․ «Նորմատիվ իրավական ակտերի մասին» օրենքի 21-րդ հոդվածի 7-րդ մասի համաձայն՝ Նախագծի վերևի աջ անկյունում լրացնել «ՆԱԽԱԳԻԾ» բառը:
    2․  «Գ Լ ՈՒ Խ 1» բառերից առաջ լրացնել
[bookmark: _Hlk169489113]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
ՉԱՓՈՒՄՆԵՐԻ ՄԻԱՍՆԱԿԱՆՈՒԹՅԱՆ ԱՊԱՀՈՎՄԱՆ ՄԱՍԻՆ» բառերը: 
[bookmark: _Hlk169489269][bookmark: _Hlk169489390] 3․ Նախագծի 2-րդ հոդվածի 1-ին մասի 15-րդ կետում «բավարարում է» բառերից հետո լրացնել «(չի բավարարում)» բառերը, իսկ «դրական» բառից հետո լրացնել «(բացասական)» բառը:
4․ Նախագծի 5-րդ հոդվածը խմբագրել այն համատեքստում, որ օրենսդրական չափագիտության պահանջները չտարածվեն պաշտպանության, անվտանգության (այդ թվում՝ ատոմային էներգիայի) ոլորտների վրա:






5․ Նախագծի 7-րդ հոդվածի 1-ին մասի 6-րդ կետում «շշերին» բառը փոխարինել «ըստ ծավալի կամ զանգվածի տարաների» բառերով:






6․ Նախագծի 9-րդ հոդվածի 2-րդ մասի 2-րդ կետը շարադրել հետևյալ խմբագրությամբ.
«2) նշանակում է ազգային չափանմուշի հավատարմագրված գիտական պահապան.»:



7․ Նախագծի 9-րդ հոդվածի 2-րդ մասը լրացնել հետևյալ բովանդակությամբ նոր՝ 16-րդ կետով.
	«16) մշակում է չափման միջոցի և ստանդարտ նմուշի տեսակի համար ստանդարտները (ստանդարտների բացակայության դեպքում)»:





8․ Նախագծի 10-րդ հոդվածի 2-րդ մասով սահմանվում է, որ Չափագիտության ազգային մարմնի տնօրենը Կառավարման խորհրդի քարտուղարն է, սակայն Նախագծով կարգավորված չէ, թե Չափագիտության ազգային մարմնի տնօրենը ում կողմից է նշանակվում կամ ում կողմից է ընտրվում, ինչ ժամկետով է պաշտոնավարում, ինչպես նաև՝ նախատեսված չեն տնօրենի լիազորությունները: Առաջարկվում է նախագծով անդրադառնալ նշված հարցերին:




9․ Նախագծի 13-րդ հոդվածի 5-րդ մասում «նշանակած» բառից հետո լրացնել «հավատարմագրված» բառը:







10․ Նախագծի 4-րդ գլխի վերնագրում օգտագործվում է «պետական չափագիտական վերահսկողություն» եզրույթը, սակայն նշված գլխի հոդվածներում օգտագործվում է նաև «չափագիտական վերահսկողություն» եզրույթը։ Առաջարկվում է կիրառել նշված եզրույթներից մեկը, որպեսզի ապահովվի դրանց միատեսակ ու միանշանակ ընկալումն ու կիրառումը:
11․ Նախագծի 26-րդ հոդվածի 2-րդ մասով սահմանվում է, որ օրենսդրական չափագիտության ոլորտներում չափման միջոցի ստուգաչափման, չափագիտական վկայագրման աշխատանքները ենթակա են վճարման` տվյալ աշխատանքներն իրականացնող մարմնի կողմից սահմանված գներին համապատասխան։ Սակայն «տվյալ աշխատանքներն իրականացնող մարմնի» եզրույթը հստակեցման կարիք ունի։ Բացի այդ, Նախագծով սահմանված չէ նաև վճարման ենթակա գումարի չափը։ Հարկ է նշել, որ գործող օրենքի 27-րդ հոդվածի 2-րդ մասով սահմանվում է, որ չափման միջոցների ստուգաչափման, չափագիտական վկայագրման աշխատանքները ենթակա են վճարման` մինչև 35000 ՀՀ դրամի սահմաններում` լիազորված մարմնի սահմանած գներին համապատասխան․



12․ Նախագծում պահպանված չեն «Նորմատիվ իրավական ակտերի մասին» օրենքով սահմանված օրենսդրական տեխնիկայի կանոնները: Մասնավորապես, համարակալումն անհրաժեշտ է համապատասխանեցնել վերը նշված օրենքի 14-րդ հոդվածի պահանջներին։
	Ընդունվել է


Ընդունվել է




Ընդունվել է


Մասամբ է ընդունվել
Ռազմական բնագավառը ներառված չէ Օրենսդրական չափագիտության տարածման ոլորտներում: Նախագծում հստակ սահմանված են Օրենսդրական չափագիտության տարածման ոլորտները, հետևաբար այն ոլորտները, որոնք ընդգրկված չեն ցանկում, սույն օրենքի կարգավորումից դուրս են։ Նախագծի 5-րդ հոդվածով ներկայացված են միջազգային գործելակերպում ընդունված նորմեր:
Չի ընդունվել
ՀՀ-ում մոտարկման և կիրառման ենթակա և Օրենսդրական չափագիտության միջազգային կազմակերպության նմանաբովանդակ փաստաթղթում (ուղեցույցում (directive)) օգտագործվում է «bottles» տերմինը, որը թարգմանաբար նշանակում է շշեր

Չի ընդունվել
Գիտական պահապանը չափագիտության ազգային մարմնի կողմից նշանակված՝ ազգային չափանմուշի պահպանման համար պատասխանատու անձ է, ում կողմից իրականացվող աշխատանքը  հավատարմագրման ենթակա չէ։ 
Չի ընդունվել
Ստանդարտ նմուշի և չափման միջոցի չափագիտական բնութագրերը սահմանվում են արտադրողի կողմից և նշվում վերջիններիս անձնագրերում և (կամ) շահագործման ձեռնարկներում։ Իսկ եթե կան ստանդարտներով սահմանված պահանջներ պահպանվում են նաև այդ ստանդարտներով սահմանված պահանջները։

Չի ընդունվել
Հաշվի առնելով այն հանգամանքը, որ Ստանդարտացման և չափագիտության ազգային մարմինը հանդիսանում է փակ բաժնետիրական ընկերություն, հետևաբար հարցի կարգավորումը տրված է «Բաժնետիրական ընկերությունների մասին» օրենքով և ինչպես այլ պետական բաժնետիրական ընկերությունների տնօրենները այնպես էլ Ստանդարտացման և չափագիտության ազգային մարմնի տնօրենը գործում է միևնույն իրավակարգավորումների ներքո։
Չի ընդունվել
Գիտական պահապանը չափագիտության ազգային մարմնի կողմից նշանակված՝ ազգային չափանմուշի պահպանման համար պատասխանատու անձ է, ում կողմից իրականացվող աշխատանքը  չի կարգավորվում և  ենթակա չէ հավատարմագրման «Հավատարմագրման մասին» ՀՀ օրենքի համաձայն։ 
Ընդունվել է




                         

Չի ընդունվել
Հաշվի առնելով այն հանգամանքը, որ չափման միջոցի ստուգաչափում, բացառությամբ հանրային ծառայությունները կարգավորվող ոլորտի, կարող են իրականացնել Հայաստանի Հանրապետության օրենսդրությամբ սահմանված կարգով հավատարմագրված իրավաբանական անձինք, արդար մրցակցային դաշտ ապահովելու նպատակով չափման միջոցի ստուգաչափման, չափագիտական վկայագրման աշխատանքների գները սահմանվում են աշխատանքներն իրականացնող մարմնի/մարմինների կողմից, հանրային ծառայությունները կարգավորող ոլորտների համար գները սահմանվում են լիազոր մարմնի կողմից։ 
Ընդունվել է


	4. Ֆինանսների նախարարություն 
	25. 04․ 2024 թ․

	
	N 01/9-2/8768-2024

	Նախագծի Հոդված 9-ով (2-րդ մասի, 14-րդ կետ) նախատեսվել է, որ Չափագիտության ազգային մարմինը ստեղծում է չափագիտության խորհուրդ (համաձայն ներկայացված հիմնավորման՝ կազմված է լինելու չափագիտության ազգային մարմնին աջակցող և ոլորտի փորձագետներից) և սահմանում գործունեության կարգը, իսկ Հոդված 11-ով սահմանվել են վերջինիս գործառույթները: Այս կապակցությամբ բացահայտման կարիք ունի, թե ինչ միջոցների հաշվին է նախատեսվում կատարել չափագիտության խորհրդի կողմից համապատասխան գործառույթների իրականացման համար ֆինանսավորումը (վերջինիս վերաբերյալ ինչպես Նախագծում, այնպես էլ հիմնավորմամբ համապատասխան տեղեկատվություն չի ներկայացվել):
	Չի ընդունվել 
Չափագիտության Խորհուրդը խորհրդատվական բնույթ ունի և աշխատանքներն իրականացվում են հասարակական սկզբունքներով, ուստի՝  որևէ ֆինանսական ծախս չի ենթադրվում։ 

	5. Տարածքային կառավարման և ենթակառուցվածքների նախարարություն 
	11. 04․ 2024 թ․

	
	N ԳՍ/15․2/11625-2024

	1․ Նորմատիվ իրավական ակտերի մասին օրենքի 21-րդ հոդվածի 7-րդ մասի համաձայն՝ իրավական ակտերի նախագծի առաջին էջի վերևի աջ անկյունում ավելացնել  «ՆԱԽԱԳԻԾ» բառը․
2․ «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի համաձայն՝ նշել ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը։
3․ 2-րդ հոդվածի 1-ին մասի 15-րդ և 18-րդ կետերով համապատասխանաբար սահմանվում են «չափման միջոցի ստուգաչափում» և «չափման միջոցի փորձաքննություն» հասկացությունները: Ըստ էության չափման միջոցի փորձաքննությունը նույն ստուգաչափումն է, որը իրականացվում է դատարանի, դատախազության, արբիտրաժի, Հայաստանի Հանրապետության կառավարության լիազորած չափագիտական վերահսկողություն իրականացնող տեսչական մարմնի, սպառողների և նրանց իրավունքները պաշտպանող կազմակերպությունների գրավոր առաջարկով կամ պահանջով: Դա նշանակում է արդյո՞ք, որ, եթե լիցենզավորման որևէ կարգով սահմանված են չափիչ սարքավորման փորձաքննության եզրակացություն ներկայացնելու պահանջ, ապա այն անհրաժեշտ է փոխարինել  չափիչ սարքավորման ստուգաչափման արդյունքները ներկայացնելու պահանջով:
	Ընդունվել է


Ընդունվել է





Մասամբ է ընդունվել
Նախագծում տրված է «չափման միջոցի փորձաքննություն» հասկացությունը, որն ըստ էության՝ հստակ պահանջների դեպքում իրականացվող ստուգաչափում է։ 
Եթե լիցենզավորման որևէ կարգով սահմանված է չափման միջոցների չափագիտական բնութագրերի նկատմամբ հստակ պահանջ, ապա փորձաքննություն տերմինը անհրաժեշտ է փոխարինել «ստուգաչափում» կամ «չափագիտական բնութագրերի որոշում» տերմիններով, կամ դրանց համալիրով՝ հաշվի առնելով տվյալ ոլորտի առանձնահատկությունները։

	6. Առողջապահության նախարարություն

	08. 04․ 2024 թ․

	
	N ԱԱ/04/10124-2024

	Նախագծի 12-րդ հոդվածի 5-րդ կետը լրացնել 3-րդ ենթակետով, հետևյալ բովանդակությամբ. «3) եթե թույլատրված միավորներից տարբեր միավորների հետ համատեղ նշված է դրանց համարժեք թույլատրված միավորների արժեքը:»
	Ընդունվել է


	7. Կրթության, գիտության, մշակույթի և սպորտի նախարարություն

	11․ 04․ 2024 թ․

	
	N 01/9.1.3/11092-2024

	Առաջարկություններ և դիտողություններ չկան:
	

	8. Շրջակա միջավայրի նախարարություն 
	22․ 04․ 2024 թ․

	
	N 1/01.2/4552-2024

	1. [bookmark: _Hlk169487794]4-րդ հոդվածի 1-ին մասի 2-րդ կետում «, շրջակա միջավայրի, կենդանական և բուսական աշխարհի պաշտպանության նպատակով» բառերը փոխարինել «պաշտպանության նպատակով ու շրջակա միջավայրի ոլորտում» բառերով,

    2. 5-րդ հոդվածի 1-ին մասի 4-րդ կետում «պահպանության» բառը փոխարինել «ոլորտում» բառով
	Մասամբ է ընդունվել
«Շրջակա միջավայրի վրա ազդեցության գնահատման և փորձաքննության մասին» օրենքում սահմանված չէ «շրջակա միջավայրի ոլորտ» հասկացությունը։ 
Չի ընդունվել
«Շրջակա միջավայրի ոլորտ» հասկացությունը «Շրջակա միջավայրի վրա ազդեցության գնահատման և փորձաքննության մասին» օրենքի կարգավորման առարկա չէ։ Վերոգրյալ օրենքում կիրառվում է «շրջակա միջավայրի պահպանություն» հասկացությունը։

	9. Պետական եկամուտների կոմիտե
	11․ 04․ 2024 թ․

	
	N 01/3-4/22096-2024

	Առաջարկություններ և դիտողություններ չկան:
	

	10. Քաղաքաշինության կոմիտեի
	16․ 04․ 2024 թ․

	
	N / 01/14.2/5243-2024

	Առաջարկություններ և դիտողություններ չկան:
	

	11․ Վարչապետի աշխատակազմի տեսչական մարմինների աշխատանքների համակարգման գրասենյակի 

	22․ 04.  2024 թ․

	
	N /50.4/12917-2024

	1.	Նախագծի 1-ին հոդվածի 1-ին մասով տրվում է օրենքի կարգավորման առարկան, այն է՝ սույն օրենքը կարգավորում է Հայաստանի Հանրապետությունում չափումների միասնականության ապահովման իրավական հիմքերը, չափումների կատարման, չափումների, մեծությունների միավորների, էտալոնի, ստանդարտ նմուշի, չափման միջոցի նկատմամբ պահանջների սահմանման և պահպանման ժամանակ, ստանդարտ նմուշի, չափման միջոցի, չափման մեթոդիկայի (մեթոդի) կիրառման ժամանակ, ինչպես նաև չափումների միասնականության ապահովման ոլորտին (այսուհետ՝ չափագիտության) առնչվող (ներառյալ աշխատանքների կատարումը և ծառայությունների մատուցումը) հարաբերությունները, մինչդեռ Նախագծով չի տրվում «մեծությունների միավորներ» եզրույթի սահմանումը, ինչպես նաև պարզ չէ, թե ինչով է տարբերում «չափումների կատարումը» եզրույթը «չափումներ» եզրույթից: Ըստ այդմ, առաջարկում ենք խմբագրել նշված կարգավորումները՝ սահմանելով դրանց բնորոշումները։
2.	Նախագծի 2-րդ հոդվածի 1-ին մասի 3-րդ կետի համաձայն՝ ստանդարտ նմուշ՝ հատկորոշված բնութագրերի նկատմամբ բավականաչափ համասեռ ու կայուն նյութ, որը ճանաչվել է պիտանի չափումների կամ անվանական բնութագրերի ուսումնասիրության ժամանակ, մինչդեռ պարզ չէ, թե որն է համարվում բավականաչափ: Ուստի առաջարկում եմ վերանայել ստանդարտ նմուշի ձևակերպումը։



3․ Նախագծի 2-րդ հոդվածի 1-ին մասի 4-րդ կետի համաձայն՝ չափանմուշ (էտալոն)` տվյալ մեծության սահմանման նյութականացում/վերարտադրում` մեծության հաստատված (որոշված) արժեքով և վերջինիս հետ կապված չափման անորոշությամբ, որն օգտագործվում է որպես հիմք համեմատության համար, մինչդեռ պարզ չէ, այդ հիմքը կարող է օգտագործվել միայն համեմատության համար, թե նաև վերարտադրման, սահմանման, պահպանման համար: Ուստի առաջարկում եմ վերանայել չափանմուշի ձևակերպումը։





4.	Նախագծի 2-րդ հոդվածի 1-ին մասի 6-րդ կետը շարադրել հետևյալ նոր խմբագրությամբ. «6) աշխատանքային չափանմուշ (աշխատանքային էտալոն)՝  չափանմուշ, որն օգտագործվում է չափման միջոցների կամ չափիչ համակարգերի տրամաչափարկման կամ ստուգաչափման համար, ինչպես նաև չափագիտական վերահսկողություն իրականացնող տեսչական մարմնի կողմից չափման միջոցի չափագիտական կանոններին ու նորմերին համապատասխանությունը որոշելիս (ստուգելիս)»։  Առաջարկությունը պայմանավորված է այն հանգամանքով, որ Շուկայի վերահսկողության տեսչական մարմինը ևս իր վերահսկողության շրջանակներում կիրառում է աշխատանքային չափանմուշ, բնականաբար ոչ տրամաչափման կամ ստուգաչափման, այլ հնարավոր անհամապատասխանությունները բացահայտելու նպատակով։

5.	Առաջարկում եմ Նախագծում օգտագործվող «կապարակնքում» եզրույթը բնորոշվում է որպես չափման միջոցը ցանկացած չարտոնված մուտքից, այդ թվում՝ փոփոխելուց, վերակազմավորելուց, ծրագրային ապահովմանը միջամտելուց, կառուցվածքային տարրերը հեռացնելուց և այլ հնարավոր միջամտությունից պաշտպանելու միջոց/գործընթաց։ Նախագծում կապարակնքում եզրույթն օգտագործվում է միայն Շուկայի վերահսկողության տեսչական մարմնի կողմից կարգադրագրի հետ մեկտեղ կապարակնքելու լիազորությունը սահմանելիս, ինչը չի բխում սահմանման տրամաբանությունից։ Այս տեսանկյունից բնորոշումը ենթակա է խմբագրման, հաշվի առնելով Նախագծի 22-րդ հոդվածի 4-րդ մասը, որտեղ կապարակնքման եզրույթի համատեքստում օգտագործվում է նաև «դրոշմում» բառը: Բացի այդ, առաջարկում եմ Նախագծի 22-րդ հոդվածի 4-րդ մասի 2-րդ կետը շարադրել հետևյալ նոր խմբագրությամբ. «6) ստուգման ընթացքում կամ ստուգման արդյունքներով տրված կարգադրագրի հետ մեկտեղ ըստ անհրաժեշտության կապարակնքում է (դրոշմում է) չափման միջոցը,»: Առաջարկությունը պայմանավորված է այն հիմնավորմամբ, որ գործող օրենքի և Նախագծի համաձայն՝ Շուկայի վերահսկողության տեսչական մարմինը չափման միջոցի շահագործման արգելման մասին կարգադրագիր կարող է արձակել նաև ստուգման ընթացքում։
6.	Նախագծի 2-րդ հոդվածի 1-ին մասի 17-րդ կետի համաձայն՝ ստուգաչափման արտատիպի մարում՝ օրենսդրությամբ սահմանված պահանջներին չափման միջոցի անհամապատասխանության հայտնաբերման դեպքում ստուգաչափման նշանի չեղյալ համարում, մինչդեռ Նախագծի իրավակարգավորումների համատեքստում պարզ չէ, թե ինչ ընթացակարգով է դա իրականացվելու և ում կողմից: 
7.	Նախագծի 2-րդ հոդվածի 1-ին մասի 28-րդ կետը առաջարկում եմ շարադրել հետևյալ նոր խմբագրությամբ. 
	«28) չափագիտական վերահսկողություն՝ չափումների միասնականության ապահովման բնագավառը կանոնակարգող օրենքով և այլ իրավական ակտերով սահմանված չափագիտական կանոնների և նորմերի խախտումների կանխարգելման, բացահայտման և վերացման նպատակով տեսակը չհաստատված, չստուգաչափված, տեսակը հաստատված և ստուգաչափված, սակայն չափագիտական կանոններին և նորմերին չհամապատասխանող չափման միջոցների շուկայահանման և (կամ) շահագործման, չափումների կատարման վկայագրված մեթոդիկաների առկայության, օրենսդրական չափագիտության տարածման ոլորտներում տեխնիկական կանոնակարգերի պահանջների պահպանմանն ուղղված վերահսկողություն.», հաշվի առնելով այն հանգամանքը, որ չափագիտական վերահսկողությունը ավելի լայն հասկացություն է, որը ի թիվս այլ կարգավորումների, ներառում է՝ չափագիտության ոլորտում տեխնիկական կանոնակարգերի պահանջների պահպանումը, տեսակը չհաստատված չափման միջոցների շուկայահանման կամ շահագործման, չստուգաչափված չափման միջոցների շուկայահանման կամ շահագործման, տեսակը հաստատված և ստուգաչափված, սակայն չափագիտական կանոններին և նորմերին չհամապատասխանող չափման միջոցների շուկայահանման կամ շահագործման, չափումների կատարման վկայագրված մեթոդիկաների հետ կավպած հարաբերությունները: 
8.	Առաջարկում եմ Նախագծի 6-րդ հոդվածի 1-ին մասի 5-րդ կետում նշված «հսկողությունը» բառը փոխարինել «վերահսկողությունը» բառով, հիմք ընդունելով Նախագծով նախատեսվող իրավակագավորումներն: 






9.	Առաջարկում եմ Նախագծի 7-րդ հոդվածի 1-ին մասի 2-րդ կետում նշված «MID» եզրույթը գրել հայերեն տառադարձությամբ, հիմք ընդունելով «Նորմատիվ իրավական ակտերի մասին» օրենքի 10-րդ հոդվածի 2-րդ մասը: 
10.	Նախագծի 19-րդ հոդվածի 9-րդ մասով նախատեսված իրավակարգավորումների համատեքստում, առաջարկում եմ սահմանել հանրային ծառայությունների ոլորտում կիրառվող չափման միջոցների ցանկի և դրանց ստուգաչափման կարգի սահմանման վերաբերյալ լիազորող նորմ, ինչպես նաև օրենքով հստակ սահմանել՝ ում կողմից կարող է իրականացվել հանրային ծառայությունների ոլորտում կիրառվող չափման միջոցի տեսակի հաստատում և ստուգաչափում:










11.	Նախագծի 20-րդ հոդվածի 2-րդ մասի համաձայն՝ չափման միջոցի փորձաքննությունն իրականացնում է Չափագիտության ազգային մարմինը, մինչդեռ պարզ չէ, թե ինչ ընթացակարգով և ինչ ժամկետներում այն իրականացվում: Ուստի առաջարկում եմ Նախագծով այս հարցի կարգավորման կապակցությամբ ենթաօրենսդրական նորմատիվ ակտի ընդունման համար սահմանել լիազորող նորմ։
12.	Առաջարկում եմ Նախագծի 21-րդ հոդվածի 2-րդ մասը հստակեցնել: 
13.	Միևնույն ժամանակ, առաջարկում եմ հիմնավորել, թե ինչով պայմանավորված մեծությունների միավորների, չափումների սանդղակների հայերեն անվանումը, նշագրումը, գրելաձևը և կիրառման կանոնները Հայաստանի Հանրապետության կառավարության կողմից սահմանման,  տրամաչափարկման ժամանակ կիրառվող ստանդարտ նմուշները միջազգային ստանդարտներին համապատասխան վկայագրման, սոցիալական և կենսական կարևոր նշանակություն ունեցող չափման միջոցները, դրանց ներկայացվող պահանջները և շուկայահանման կարգը Հայաստանի Հանրապետության կառավարության կողմից սահմանման վերաբերյալ իրավակարգավորումները Նախագծում չներառելը:
14.	Առաջարկում եմ Նախագծի 26-րդ հոդվածի 1-ին մասի իրավակարգավորումների համատեքստում Չափագիտության ազգային մարմնի կողմից իրավաբանական անձանց և անհատ ձեռնարկատերերին մատուցված ծառայությունների վճարման համար սահմանել պետական տուրք, հաշվի առնելով այն հանգամանքը, որ Նախագծի տարբեր հոդվածներով, ըստ էության, Չափագիտության ազգային մարմնի համար սահմանվում է մենաշնորհ հանրային ծառայություններ կարգավորվող ոլորտում չափման միջոցների ստուգաչափման, օրենսդրական չափագիտության ոլորտներում կիրառվող չափման միջոցը օրենքին համաձայն տրամաչափարկված լինելու դեպքում ստուգաչափված ճանաչվելու, չափման միջոցի տեսակի հաստատման, չափման միջոցի փորձաքննության դեպքերով։ Միաժամանակ, լրացուցիչ հիմնավորման կարիք ունի այս ծառայությունների մատուցման համար Չափագիտության ազգային մարմնի մենաշնորհի սահմանումը։













15.	Ինչ վերաբերում է չափագիտության ոլորտում գործունեություն իրականացնող մյուս իրավաբանական անձանց, ապա ղեկավարվելով Քաղաքացիական օրենսգրքի 437-րդ հոդվածով սահմանաված պայմանագրի ազատության սկզբունքով և այն հանգամանքով, որ տնտեսավարող սուբյեկտի և չափագիտական աշխատանքներ կատարողի հետ կապված հարաբերությունները իր հերթին հանդիսանում են պայմանագրի կարգավորման առարկա, ուստի առաջարկում եմ Նախագծի 26-րդ հոդվածի 3-րդ մասը հանել:
16.	Միևնույն ժամանակ, Նախագծի 9-րդ հոդվածի 2-րդ մասի 10-րդ կետով նախատեսված իրավակարգավորումների համատեքստում, Նախագծով առաջարկում եմ սահմանել չափման միջոցների և ստանդարտ նմուշների էլեկտրոնային բազայի ստեղծման և վարման վերաբերյալ իրավադրույթ, որը կպարունակի սպառիչ տեղեկատվություն չափման միջոցների և ստանդարտ նմուշների վերաբերյալ, մասնավորապես՝ չափման միջոցի տրամաչափարկման, չափման միջոցի ստուգաչափման, ստուգաչափման արտատիպի մարման, չափման մեթոդիկայի, տեսակի հաստատման, եզակի օրինակով արտադրվող և ներմուծվող չափման միջոցների չափագիտական վկայագրման, այդ թվում՝ ծառայություններ մատուցող անձանց կողմից տրված փաստաթղթերի գործողության ժամեկտների վերաբերյալ տեղեկատվություն: Բացի այդ, չափագիտական վերահսկողություն իրականացնող տեսչական մարմնին անհրաժեշտ կլինի ապահովել հասանելություն բազայում առկա տեղեկատվությանը՝ չափումների միասնականության ապահովման ոլորտում պատշաճ վերահսկողություն իրականացնելու նպատակով:  
17.	Հաշվի առնելով այն հանգամանքը, որ խիստ կարևոր և արդիական է հանրային ծառայությունների ոլորտի կարգավորման անհրաժեշտությունը, առաջարկում են Նախագծով նաև անդրադառնալ հանրային ծառայությունների ոլորտում ծառայություններ մատուցողների կողմից կատարված գործողությունների կամ անգործության արդյունքում բացահայտած անհամապատասխանության դեպքում դրանց նկատմամբ համապատասխան պատասխանատվության միջոց սահմանելու հարցին: 








18.	Առաջարկում վերանայել Նախագծի  7-րդ հոդվածի 1-ին մասի 5-րդ կետը, որի համաձայն՝ Հայաստանի Հանրապետության կառավարությունը սահմանում է չափածրարված արտադրանքին ներկայացվող չափագիտական պահանջները, հիմք ընդունելով «Եվրասիական տնտեսական միության մասին» պայմանագրի 51-րդ հոդվածը, որի համաձայն՝ տեխնիկական կանոնակարգերով սահմանվում են արտադրանքին կամ արտադրանքին և դրան ներկայացվող պահանջներին առնչվող՝ նախագծման, արտադրության, շինարարության, մոնտաժի, շահագործման, պահման, փոխադրման, իրացման և ուտիլիզացման գործընթացներին ներկայացվող և կատարման համար պարտադիր պահանջներ, և Պայմանագրի 52-րդ հոդվածը, որով սահմանված է, որ ԵԱՏՄ անդամ պետությունները չեն կարող իրենց օրենսդրությամբ սահմանել միասնական ցանկում չընդգրկված արտադրանքին առնչվող պարտադիր պահանջներ (ԵԱՏՀ 2011թ. հունվարի 28-ի թիվ 526 որոշում):
19.	Առաջարկում եմ հստակեցնել Նախագծի 2-րդ հոդվածի 1-ին մասի 8-րդ կետում նշված «Չափի և կշռի միջազգային համաժողով» եզրույթը, քանի որ պարզ չէ, թե ինչ համաժողովի մասին է խոսքը: 
20.	Նախագծի 2-րդ հոդվածի 1-ին մասի 18-րդ կետը անհրաժեշտ է հստակեցնել, քանի  որ «չափման միջոցի փորձաքննություն» հասկացության սահմանմամբ նշվում է չափման միջոցի փորձաքննության իրականացման նպատակի, ինչպես նաև չափման միջոցի ստուգաչափման մասին, մինչդեռ Նախագծով տրվում է «չափման միջոցի ստուգաչափում» հասկացության սահմանումը: Հաշվի առնելով վերոգրյալը, պարզ չէ, թե չափման միջոցի փորձաքննությունը ինչ գործողություն է ենթադրում և ինչ ընթացակարգով է այն իրականացվելու։ Վերոգրյալից զատ, առաջարկում եմ  տարանջատել «չափման միջոցի ստուգաչափում» և «չափման միջոցի փորձաքննություն» հասկացությունները: 
21.	Առաջարկում եմ հստակեցնել Նախագծի 8-րդ հոդվածի 2-րդ մասի 9-րդ կետում նշված եզրույթը առ այն, որ Չափագիտության լիազոր մարմինը իրականացնում է չափագիտության ազգային մարմնի գործունեության մշտադիտարկումը, քանի որ  պարզ չէ, թե ինչպես է իրականացվելու մշտադիտարկումը, որն է լինելու մշտադիտարկման իրականացման առարկան, նպատակը, ընթացակարգը: 
22.	Բացի այդ, շփոթությունից խուսափելու նպատակով, առաջարկում եմ Նախագծի 9-րդ հոդվածի 2-րդ մասի 12-րդ կետում և 14-րդ հոդվածի 3-րդ մասում նշված «և» բառը փոխարինել «կամ» բառով: 












23.	Նախագծի 12-րդ հոդվածի 5-րդ մասի համաձայն՝ առևտրում, գովազդում, հրապարակումներում, դասագրքերում արգելվում է կիրառել թույլատրված միավորներից տարբեր միավորներ, բացառությամբ․
1)	հրապարակումներում և ուսուցման ժամանակ հիշատակվում են պատմականորեն օրենքով չսահմանված միավորներ,
2)	փաստաթղթերը կամ հրապարակումները նախատեսված են միավորների տարբեր համակարգեր ունեցող երկրների օգտագործողների համար, մինչդեռ պարզ չէ, թե ինչպես է իրականացվելու հսկողությունը/վերահսկողությունը նշված սահմանափակումների նկատմամբ և ում կողմից: 

24.	Միևնույն ժամանակ, հստակեցման կարիք ունի Նախագծի 18-րդ հոդվածի  1-ին մասը, այն է՝ օրենսդրական չափագիտության տարածման ոլորտում կիրառվող և Հայաստանի Հանրապետության կառավարության սահմանած չափման միջոցը ենթակա է տեսակի հաստատման, քանի որ պարզ չէ, թե ինչ իրավական հետևանքներ է առաջացնում Հայաստանի Հանրապետության կառավարության կողմից սահմանված ցանկում չընդգրկված, սակայն կիրառվող չափման միջոցները: 
25.	Առաջարկում եմ վերանայել նաև Նախագծի 19-րդ հոդվածի 1-ին մասը /Հայաստանի Հանրապետության կառավարության սահմանած չափման միջոցները ենթակա են ստուգաչափման/՝ հիմք ընդունելով այն հանգամանքը, որ Հայաստանի Հանրապետության կառավարության սահմանած ցանկում չընդգրկված չափման միջոցների նկատմամբ վերահսկողություն չի իրականացվում, ուստի պարզ չէ, թե ինչ իրավական հետևանքներ են առաջանալու սույն պահանջի խախտման արդյունքում:
	Ընդունվել է















Մասամբ է ընդունվել
Միջազգային բառարանով տրված է միջազգայնորեն ընդունված համընդհանուր սահմանում՝ այն է. «material, sufficiently homogeneous and stable with reference to specified properties, which has been established to be fit for its intended use in measurement or in examination of nominal properties»
Մասամբ է ընդունվել
Սույն օրենքում օգտագործված հասկացությունները ունեն միջազգայնորեն ընդունված Օրենսդրական չափագիտության միջազգային կազմակերպության բառարաններով սահմանված հասկացությունների իմաստը: Հետևաբար սահմանման ձևաչափը պահպանելու նպատակով անհրաժեշտ է կատարել հնարավորինս ճշգրիտ թագմանություն, եթե բովանդակային հստակ տարընկալումներ չկան։
OIML V 2-200 5.1 (6.1)
measurement standard (etalon) realization of the definition of a given quantity, with stated quantity value and associated measurement uncertainty, used as a reference
Ընդունվել է













Ընդունվել է




















Ընդունվել է

 


Ընդունվել է
 






















Մասամբ է ընդունվել
Նախագծում ավելացվել է նաև օրենսդրական չափագիտական հսկողություն հասկացությունը։
Հոդված 6-ով սահմանված են Օրենսդրական չափագիտության գործառույթները, այստեղ նշված  «հսկողություն» հասկացությունը վերաբերվում է Չափագիտության ազգային մարմնին, իսկ «վերահսկողություն» հասկացությունը՝ տեսչական մարմնին։

Ընդունվել է



Չի ընդունվել
Սահմանման անհրաժեշտություն չկա, քանի որ դրանք վերաբերվում են այն ոլորտներին, որոնք կարգավորվում են հանրային ծառայությունները կարգավորող հանձնաժողովի կողմից։ 
Օրենքում հստակ սահմանված է, որ չափման միջոցի ստուգաչափում, բացառությամբ հանրային ծառայությունների կարգավորվող ոլորտի, կարող են իրականացնել Հայաստանի Հանրապետության կառավարության սահմանած կարգով հավատարմագրված իրավաբանական անձինք, հետևաբար հանրային ծառայությունները կարգավորվող ոլորտում ստուգաչափում իրականացվում է չափագիտության ազգային մարմնի կողմից։ Տեսակի հաստատման գործառույթը վերապահված է միայն չափագիտության ազգային մարմնին։
Ընդունվել է






Ընդունվել է

Ընդունվել է










Չի ընդունվել
 «Ստանդարտացման և չափագիտության ազգաին մարմինը» հանդիսանում է փակ բաժնետիրական ընկերություն, իսկ պետական տուրքի գանձումը պետական մարմինների լիազորությունների իրականացմամբ պայմանավորված գորընթաց է։ Բացի այդ «Ստանդարտացման և չափագիտության ազգային մարմի» ՓԲԸ-ն պետական բյուջեից ֆինանսավորում չի ստանում, իսկ այս ուղղություններով մատուցած ծառայություններից ստացված հասույթը զգալի մասնաբաժին է կազմում։ 
«Չափման միջոցների ստուգաչափման, օրենսդրական չափագիտության ոլորտներում կիրառվող չափման միջոցը օրենքին համաձայն տրամաչափարկված լինելու դեպքում ստուգաչափված ճանաչվելու» մասին եզրութը հանվել է օրենքի նախագծից։
Հանրային ծառայություններ կարգավորվող ոլորտի մենաշնորհի սահմանման հանգամանքը ևս պայմանավորված է անաչառության պահպանման սկզբունքով, հաշվի է առնված այն հանգամանքը, որ այդ ոլորտում ծառայություններ են մատուցում խոշոր ընկերություններ և վերջիններիս կողմից ստուգաչափման լաբորատորիաների հիմնումը և հավատարմագրումը մեծ ջանքեր չի պահանջի, ինչն անմիջականորեն շահերի բախում կառաջացնի։
Ընդունվել է







Չի ընդունվել
 «Ստանդարտացման և չափագիտության ազգային մարմին» ՓԲԸ-ի պաշտոնական կայք էջում տեղադրվում է տեսակի հաստատման և ստուգաչափման վերաբերյալ տեղեկատվություն։ «Ստանդարտացման և չափագիտության ազգային մարմին» ՓԲ ընկերության կողմից մատուցած ծառայությունների թվայնացված համակարգը, թույլ է տալիս տեսչական մարմնին ուղիղ կապուղով մուտք տրամադրել ՉՄ ստուգաչափման ռեեստրում առկա տեղեկատվությանը։ 






Չի ընդունվել
Հանրային ծառայությունների ոլորտում առաջացած խախտումները և դրանց կարգավորումները սահմանված են ՀՀ հանրային ծառայությունները կարգավորող հանձնաժողովի 2016 թվականի նոյեմբերի 30-ի №378-Ն որոշմամբ։ 
Ընդհանուր առմամբ հանրային ծառայությունների ոլորտը կարգավորվում է Սահմանադրությամբ, «Հանրային ծառայությունները կարգավորող մարմնի մասին» օրենքով, Հայաստանի Հանրապետության ջրային օրենսգրքով, «Էներգետիկայի մասին», «Էլեկտրոնային հաղորդակցության մասին», «Փոստային կապի մասին» օրենքներով (այսուհետ` ճյուղային օրենքներ), այլ օրենքներով և դրանց հիման վրա ընդունված այլ իրավական ակտերով

Չի ընդունվել
 «Չափածրարված արտադրանքին ներկայացվող չափագիտական պահանջները» հասկացությունը վերաբերում է արտադրանքի քանակական բնութագրերին ոչ որակական, ոչ անվտանգության։ 










Ընդունվել է


Ընդունվել է










Ընդունվել է





Չի ընդունվել
Նախագծի 9-րդ հոդվածի 2-րդ մասի 12-րդ կետ. 12) իրականացնում է չափման միջոցի ստուգաչափում և չափագիտական վկայագրում.
Նախագծի 14-րդ հոդվածի 3-րդ մաս. Օրենսդրական չափագիտության տարածման ոլորտներում տեսակը չհաստատված և ստուգաչափում չանցած չափման միջոցի կիրառումն արգելվում է։
Նշված գործողությունները կատարվում են համատեղ և մեկը մյուսով փոխարինելի չեն դրա համար նշվում է «և» շաղկապը, օրինակ հաստատվում է սարքի տեսակը, որին հաջորդում է ստուգաչափումը։

Չի ընդունվել
Չափագիտական վերահսկողությունը կարգավորող օրենսդրությամբ սահմանվել է չափագիտական վերահսկողություն իրականացնող տեսչական մարմինը։
Վերահսկողության վերաբերյալ գործող օրենսդրության կարգավորումների և դրանում փոփոխությունների իրականացումը վերապահված է Վարչապետի աշխատակազմի Տեսչական մարմինների աշխատանքների համակարգման գրասենյակին։
Չի ընդունվել
 Եթե չափման միջոցը չի կիրառվում օրենսդրական չափագիտության տարածման ոլորտում, հետևաբար կիրառման համար որևէ պատասխանատվություն չի նախատեսվում։



Չի ընդունվել
Եթե չափման միջոցը չի կիրառվում օրենսդրական չափագիտության տարածման ոլորտում, հետևաբար կիրառման համար որևէ պատասխանատվություն չի նախատեսվում։

	12. Շուկայի վերահսկողության տեսչական մարմին
	10․ 04․ 2024 թ․

	[bookmark: _Hlk169497144]1.	Նախագծի 2-րդ հոդվածի 1-ին մասի 6-րդ կետը շարադրել հետևյալ նոր խմբագրությամբ. «Աշխատանքային չափանմուշ (աշխատանքային էտալոն)՝ չափանմուշ, որն օգտագործվում է չափման միջոցների կամ չափիչ համակարգերի տրամաչափարկման կամ ստուգաչափման համար, ինչպես նաև չափագիտական վերահսկողություն իրականացնող տեսչական մարմնի կողմից չափման միջոցի չափագիտական կանոններին ու նորմերին համապատասխանությունը որոշելիս (ստուգելիս)․»:
2.	Նախագծի 19-րդ հոդվածի 9-րդ մասը շարադրել հետևյալ խմբագրությամբ.  «Չափման միջոցի ստուգաչափում կարող են իրականացնել Հայաստանի Հանրապետության կառավարության սահմանած կարգով հավատարմագրված իրավաբանական անձինք:»։








[bookmark: _Hlk169498043]3․ Նախագծի 22-րդ հոդվածի 4-րդ մասի 2-րդ կետը շարադրել հետևյալ խմբագրությամբ. «Օրեքով սահմանված կարգով իրականացվող ստուգման ընթացքում արձանագրված իրավախախտման հիման վրա տրված կարգադրագրի հետ մեկտեղ ըստ անհրաժեշտության կարող է կապարակնքել չափման միջոցը:»։ 
4.	Նախագծի 26-րդ հոդվածի 2-րդ և 3-րդ մասերը հանել:
Առաջարկվում է Նախագծում սահմանել նաև հետևյալ դրույթները. Չափագիտական վերահսկողություն իրականացնող տեսչական մարմնի կողմից ստուգաչափված չափման միջոցների չափագիտական կանոններին ու նորմերին համապատասխանության ստուգման ժամանակ խախտում հայտնաբերելու դեպքում, պատասխանատվությունը կրում է Չափագիտության ազգային մարմինը, եթե չափման միջոցի վրա առկա  կապարակնիքները վնասված չեն:














5․ Առկա են օրենսդրական չափագիտության տարածման ոլորտներում գործունեություն իրականացնող տնտեսվարող սուբյեկտներ, որոնք իրենց գործունեության ընթացքում փաստացի օգտագործում են օրենսդրական չափագիտական հսկողության ենթակա չափման միջոցներ, սակայն դրանց վերաբերյալ պարտադիր պահանջ սահմանված չէ կամ թերի է սահմանված նրանց տրված լիցենզիայի տրամադրման պայմանների մեջ (գրավատներ, բանկեր, առողջապահության ոլորտ, սուրհանդակային ծառայություն և այլն), ինչը վերջիններիս հնարավորություն է տալիս խուսափելու պատասխանատվությունից: 
Միաժամանակ, աշխատանքային անհրաժեշտությունից ելնելով նպատակահարմար ենք գտնում վերանայել ՀՀ կառավարության կողմից հաստատված օրենսդրական չափագիտական հսկողության ենթակա չափման միջոցների ցանկը, մասնավորապես՝ ցանկում առկա չափման միջոցները տարանջատել ըստ ոլորտների և նշել նրանց ստույգ անվանումները:
	Ընդունվել է







Չի ընդունվել
Հանրային ծառայությունները կարգավորվող ոլորտի մենաշնորհի սահմանման հանգամանքը պայմանավորված է անաչառության պահպանման սկզբունքով, հաշվի է առնված այն հանգամանքը, որ այդ ոլորտում ծառայություններ են մատուցում խոշոր ընկերություններ և վերջիններիս կողմից ստուգաչափման լաբորատորիաների հիմնումը և հավատարմագրումը մեծ ջանքեր չեն պահանջի, որի արդյունք կարող է հանդիսանալ անմիջականորեն շահերի բախման առաջացումը:
Ընդունվել է




Չի ընդունվել
Աառաջարկը հակասում է Ձեր կողմից առանձնացված 2-րդ կետի տրամաբանությանը, եթե չափման միջոցի  ստուգաչափում կարող են կատարել Հայաստանի Հանրապետության կառավարության սահմանած կարգով հավատարմագրված իրավաբանական անձինք, ինչ տրամաբանությամբ է պատասխանատվություն կրում չափագիտության ազգային մարմինը և այն էլ օրենքում հստակ նշմամբ։ Չափագիտության ազգային մարմնի կողմից ստուգաչափման դրական արդյունքները ֆիքսվում են ստուգաչափման կատարման ժամանակ և չեն կարող երաշխավորել, որ տնտեսվարողի կողմից չափման միջոցի օգտագործման ժամանակ շահագործման կանոնների չպահպանումը կամ սխալ կիրառումը չի հանգեցնի սարքի չափագիտական բնութագրերի խախտմանը։ Բացի այդ բազմաթիվ են չափման միջոցները, որոնց կառուցվածքը և ստուգաչափման մեթոդիկան կապարակնքում չի նախատեսում, օրինակ կշռաքարերը, մանոմետրերը, տոնոմետրը, երկմետաղական ջերմաչափ և այլն։
Չի ընդունվել
ՀՀ կառավարության կողմից հաստատված օրենսդրական չափագիտական հսկողության ենթակա չափման միջոցների ցանկը ի սկզբանե առանձնացված էր ըստ ոլորտների, որն իր հերթին անհարմարություն էր առաջացնում։ Հաշվի առնելով այն հանգամանքը, որ որոշ չափման միջոցներ պետք է կրկնվեին տարբեր ոլորտներում, առաջացող անհարմարությունները վերացնելու և ավելի համակարգված դարձնելու նպատակով ըստ ոլորտների դասակարգումը հանվեց։
Օրինակ «աղմկաչափը» առանձնացված ոլորտների ժամանակ ընդգրկված էր միայն «Շրջակա միջավայրի պահպանության, աշխատավայրում անվտանգության ապահովման և պատահարների կանխման ժամանակ» ոլորտում, սակայն «Առողջապահության բնագավառում» վերջինիս կիրառումը և չափագիտական բնութագրերի հսկողությունը, ոչ պակաս կարևոր է, դա է փաստում ՀՀ առողջապահության նախարարի 2002 թվականի մարտի 06-ի N 138 հրամանով հաստատված «Աղմուկն աշխատատեղերում, բնակելի և հասարակական շենքերում և բնակելի կառուցապատման տարածքներում» N2-III-11.3 սանիտարական նորմով հաստատված Հավելված 1-ի 3-րդ գլխով սահմանված պահանջների պահպանման հսկողության ժամանակ «աղմկաչափի» կիրառման անհրաժեշտությունը։ Նույն տրամաբանությամբ թրթռաչափը ներառված էր միայն առողջապահության ոլորտում, այն ինչ «Շրջակա միջավայրի պահպանության, աշխատավայրում անվտանգության ապահովման և պատահարների կանխման ժամանակ» ոլորտում վերջինիս կիրառման անհրաժեշտությունը ևս անհերքելի է։  
Եվս մեկ օրինակ «կշեռքը» ընդգրկված էր միայն «Գնորդի և վաճառողի միջև առևտրային գործողություններում, արտադրողի և իրացնողի միջև հաշվարկներում» ոլորտում, մինչդեռ առողջապահության բնագավառում վերջինիս ճշգրիտ աշխատանքի կարևորությունը ևս անհերքել է, անհրաժեշտ է հավելել, որ նման օրինակները շատ են։
Հաշվի առնելով այն, որ օրենսդրական չափագիտության ոլորտները հստակ առանձնացված են այս հարցը իրենից որևէ դժվարություն չի ներկայացնում, եթե սարքը օգտագործվում է օրենսդրական չափագիտության ոլորտում ենթակա է հսկողության հակառակ դեպքում ենթակա չէ։

	13. Արդարադատության նախարարություն
	05․ 09․ 2024 թ․

	
	N /27.3/35254-2024

	1․ ««Չափումների միասնականության ապահովման մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 1-ին պարբերությունում ««Չափումների» բառից առաջ անհրաժեշտ է լրացնել Հոդված 1. բառը, հոդվածի համարը՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածը, համաձայն որի՝ օրենսդրական ակտերում նորմերը շարադրվում են հերթական համար ունեցող հոդվածների տեսքով, հոդվածի համարից առաջ գրվում է «Հոդված» բառը, օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի, հոդվածների վերնագրերը համապատասխանում են հոդվածների բովանդակությանը:
	Ընդունվել է

	2. Նախագծով նոր խմբագրությամբ շարադրվող «Չափումների միասնականության ապահովման մասին» օրենքի (այսուհետ՝ Օրենք) 1-ին հոդվածի «մեթոդիկայի (մեթոդի)» ձևակերպումն անհրաժեշտ է վերանայել, քանի որ 2-րդ հոդվածի 1-ին մասի 21-րդ և 22-րդ կետերի համաձայն նշված բառերն ունեն տարբեր հասկացություններ, ուստի պարզ չէ մեթոդ բառի փակագծերում նախատեսելու նպատակը՝ նշված եզրույթները նույնացվում են, թե մեթոդիկայի վերաբերյալ կարգավորումները վերաբերում է նաև մեթոդին:
Նույն դիտարկումը վերաբերում է Նախագծի ամբողջ տեքստում կիրառվող նույնանման ձևակերպումներին:
Նախագծի 1-ին հոդվածի 1-ին մասի 2-րդ կետի գ. ենթակետով նախատեսվում է Օրենքի 4-րդ հոդվածի 1-ին մասի 9-րդ պարբերության «վերամշակում» բառը նախատեսել փակագծերի մեջ: Նկատի ունենալով «Նորմատիվ իրավական ակտերի մասին» օրենքի պահանջները՝ գտնում ենք, որ նախատեսված ձևակերպումն անհասկանալի է՝ պարզ չէ, թե «մշակում» և «վերամշակում» եզրույթները նույնացվում են, թե մշակման վերաբերյալ կարգավորումները վերաբերում է նաև վերամշակմանը:
	Ընդունվել է









Չի ընդունվել
Նախագծի 1-ին հոդվածի 1-ին մասը կետեր կամ ենթակետեր չունի, իսկ «մշակման» կամ «վերամշակման» հետ կապված հարաբերությունները սույն Նախագծի կարգավորման առարկա չեն հանդիսանում։

	3. Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 2-րդ կետի համաձայն՝ սույն օրենքում օգտագործված են հետևյալ հիմնական հասկացությունները՝ չափումների միասնականություն` չափումների այնպիսի վիճակ, որի արդյունքներն արտահայտված են մեծությունների ընդունված միավորներով, իսկ չափումների առավելագույն թույլատրելի սխալանքը հայտնի հավանականությամբ դուրս չի գալիս սահմանված տիրույթից:
Սույն դեպքում, գտնում ենք հստակեցման և խմբագրման կարիք ունի «առավելագույն թույլատրելի սխալանքը» ձևակերպումը, քանի որ այն չի համապատասխանում իրավական որոշակիության սկզբունքին: Նշվածի վերաբերյալ ՀՀ Սահմանադրական դատարանն իր մի շարք որոշումներում արձանագրել է, որ որևէ իրավական նորմ չի կարող համարվել «օրենք», եթե ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը (ՍԴՈ-630), վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու՝ թե տվյալ դեպքում ինչ իրավական նորմեր են կիրառվում (ՍԴՈ-753), օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության (ՍԴՈ-1176):
	Չի ընդունվել
Սույն օրենքում օգտագործված հասկացությունները ունեն միջազգայնորեն ընդունված Օրենսդրական չափագիտության միջազգային կազմակերպության բառարաններով սահմանված հասկացությունների իմաստը: Հետևաբար սահմանման ձևաչափը պահպանելու նպատակով անհրաժեշտ է կատարել հնարավորինս ճշգրիտ թագմանություն, եթե բովանդակային հստակ տարընկալումներ չկան․
OIML V 1 (005)
 «առավելագույն թույլատրելի սխալանք» արտահայտությունը չափագիտական արտահայտություն  է, որն ունի հստակ սահմանում.
максимальная допускаемая погрешность
измерения максимальная допускаемая погрешность предел погрешности экстремальное значение погрешности измерения относительно известного опорного значения величины, разрешенное техническими характеристиками или
нормативными документами для данного измерения, средства измерений или измерительной системы
maximum permissible measurement error maximum permissible error limit of error extreme value of measurement error, with respect to a known reference quantity value, permitted by specifications or regulations for a given measurement, measuring instrument, or measuring system.

	4․ Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 11-րդ կետի «կառավարման» բառից հետո անհրաժեշտ է լրացնել «համակարգի» բառը՝ հիմք ընդունելով «Պետական կառավարման համակարգի մարմինների մասին» օրենքում կիրառվող հասկացությունները:
Նույն դիտարկումը վերաբերում է Նախագծով նոր խմբագրությամբ շարադրվող Օրենքի 5-րդ հոդվածի 1-ին մասի 7-րդ կետին, 8-րդ հոդվածի վերնագրին, 11-րդ հոդվածի 1-ին մասին, 11-րդ հոդվածի 7-րդ մասի 4-րդ կետին, 28-րդ հոդվածի 1-ին մասին:
	Ընդունվել է

	5․ Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 17-րդ կետի «դրոշմի» բառից առաջ անհրաժեշտ է լրացնել «ստուգաչափման» բառը՝ նկատի ունենալով նույն կետում կիրառվող ձևակերպումները:
	Ընդունվել է

	6․Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 18-րդ կետի «դրոշմի» բառից հետո անհրաժեշտ է լրացնել «արտատիպի» բառը՝ նկատի ունենալով 17-րդ կետում կիրառվող հասկացությունները:
	Ընդունվել է

	7․ Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 20-րդ կետի «մեկ կամ» բառերից հետո անհրաժեշտ է լրացնել «մի» բառը:
	Ընդունվել է

	8. Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 24-րդ կետում «մեթոդիկայի (մեթոդ)» ձևակերպումն առաջարկում ենք վերանայել՝ նկատի ունենալով 6-րդ հոդվածի 1-ին մասը, ինչպես նաև 17-րդ հոդվածի 3-րդ մասը, որոնցից բխում է, որ վկայագրվում է միայն չափումների կատարման մեթոդիկան:
	Ընդունվել է


	9․ Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 25-րդ կետի համաձայն՝ տեսակի հաստատումը իրավական նշանակություն ունեցող որոշում է հիմնված տեսակի գնահատման ուսումնասիրության վրա, առ այն, որ չափման միջոցի տեսակը համապատասխանում է օրենքով սահմանված համապատասխան պահանջներին և որի արդյունքում տրվում է տեսակի հաստատման սերտիֆիկատ: Իսկ 26-րդ կետի համաձայն՝ տեսակի հաստատման սերտիֆիկատը փաստաթուղթ է, որը հավաստում է չափման միջոցի և (կամ)  ստանդարտ նմուշի տեսակի հաստատված լինելը:
Սույն դեպքում հաշվի առնելով, այն հանգամանքը, որ Օրենքի 2-րդ հոդվածի 1-ին մասի 25-րդ կետով նախատեսված կարգավորումը  վերաբերում է միայն չափման միջոցի տեսակին՝ անհրաժեշտ է Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 25-րդ և 26-րդ կետերում կիրառվող ձևակերպումները համապատասխանեցնել միմյանց:
Նույն դիտարկումը վերաբերում է Նախագծով նոր խմբագրությամբ շարադրվող Օրենքի 6-րդ հոդվածի 1-ին մասի 1-ին կետին:
Միաժամանակ Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 26-րդ կետում «և (կամ)» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի պահանջները: Նույն դիտարկումը վերաբերում է Նախագծով նոր խմբագրությամբ շարադրվող Օրենքի 24-րդ հոդվածի 5-րդ մասին:
	Ընդունվել է


	10. Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 27-րդ կետով սահմանվում է «տեսակի հաստատման ճանաչում» հասկացությունը, համաձայն որի դա կողմի կայացրած որոշում է, կամավոր կամ երկկողմ կամ բազմակողմ պայմանավորվածության հիման վրա, որով մյուս կողմի կողմից հաստատված տեսակը ճանաչվում է որպես օրենսդրական պահանջներին համապատասխանող, նոր տեսակի հաստատման սերտիֆիկատի տրամադրմամբ:
Նշված ձևակերպումից պարզ չէ, թե ովքեր են հանդիսանում կողմերը, ուստի այն ունի վերանայման կարիք:
	Ընդունվել է


	11. Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 29-րդ կետի «չափումների միասնականության ապահովման բնագավառը կանոնակարգող օրենքով» բառերն անհրաժեշտ է վերանայել, հստակ նշելով օրենքի անվանումը, հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ մասը, համաձայն որի՝ հղումները կատարվում են հստակ և ուղղակի: Նույն դիտարկումը վերաբերում է Նախագծով նոր խմբագրությամբ շարադրվող Օրենքի 22-րդ հոդվածի 1-ին մասին, 23-րդ հոդվածի 4-րդ մասի 2-րդ կետին:
	Ընդունվել է

	12. Միաժամանակ Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 4-րդ, 5-րդ, 15-րդ կետերում «:» կետադրական նշանն անհրաժեշտ է փոխարինել «.» կետադրական նշանով, իսկ 14-րդ կետում «համար» բառից հետո անհրաժեշտ է լրացնել «.» կետադրական նշանը:
	Ընդունվել է

	13. Նախագծով նոր խմբագրությամբ շարադրվող Օրենքի 3-րդ հոդվածի վերնագիրը վերաբերում է չափումների միասնականության ապահովման ոլորտում հարաբերությունների իրավական կարգավորմանը, մինչդեռ նշված հոդվածի 1-ին մասի համաձայն՝  Հայաստանի Հանրապետության չափագիտության ոլորտում հարաբերությունները կարգավորվում են սույն օրենքով, վավերացված միջազգային պայմանագրերով և այլ իրավական ակտերով:
Հաշվի առնելով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի: Հոդվածների վերնագրերը համապատասխանում են հոդվածների բովանդակությանը:(…)՝ անհրաժեշտ է Նախագծով նոր խմբագրությամբ շարադրվող Օրենքի 3-րդ հոդվածի վերնագիրը և 1-ին մասը համապատասխանեցնել միմյանց:
	Ընդունվել է


	14. Նախագծով նոր խմբագրությամբ շարադրվող Օրենքի 2-րդ գլխի վերնագրում և այլ կարգավորումներում կիրառվում է «օրենսդրական չափագիտություն» հասկացությունը, մինչդեռ 2-րդ հոդվածի 1-ին մասի 1-ին կետով սահմանված է «չափագիտություն» հասկացությունը: «Նորմատիվ իրավական ակտերի մասին» օրենքի 15-րդ հոդվածի 2-րդ մասը հաշվի առնելով՝ անհրաժեշտ է Նախագծում կիրառվող ձևակերպումները համապատասխանեցնել միմյանց:
15․ Նախագծով նոր խմբագրությամբ շարադրվող Օրենքի 6-րդ հոդվածի 1-ին մասի 4-րդ կետում կիրառվում է «չափման միջոցների չափագիտական փորձաքննություն» հասկացությունը, մինչդեռ 2-րդ հոդվածի 1-ին մասի 19-րդ կետում կիրառվում է «չափման միջոցի փորձաքննություն» հասկացությունը: «Նորմատիվ իրավական ակտերի մասին» օրենքի 15-րդ հոդվածի 2-րդ մասը հիմք ընդունելով՝ անհրաժեշտ է Նախագծում կիրառվող հասկացությունները համապատասխանեցնել միմյանց:
	Չի ընդունվել
Չափագիտությունը ունի 3 ենթաճյուղեր՝ արդյունաբերական, գիտական և օրենսդրական։ Օրենսդրական չափագիտությունը հանդիսանում է չափագիտության ենթաճյուղերից մեկը։ 


Ընդունվել է

	16․ Նախագծով նոր խմբագրությամբ շարադրվող Օրենքի 7-րդ հոդվածի 1-ին մասի 9-րդ կետի «չափագիտական վերահսկողություն իրականացնող տեսչական մարմնին» բառերն անհրաժեշտ է փոխարինել «տեսչական մարմնին» բառերով՝ նկատի ունենալով Նախագծով նոր խմբագրությամբ շարադրվող Օրենքի 2-րդ հոդվածի 1-ին մասի 30-րդ կետը: Նույն դիտարկումը վերաբերում է 21-րդ հոդվածի 1-ին մասին, 23-րդ հոդվածի 1-ին մասին:
	Ընդունվել է

	17. Նախագծով նոր խմբագրությամբ շարադրվող Օրենքի 7-րդ հոդվածի 1-ին մասի 9-րդ կետի, 8-րդ հոդվածի 1-ին մասի  և 10-րդ հոդվածի 1-ին մասի «օրենսդրական» բառից առաջ կիրառվող «Հայաստանի Հանրապետության» բառերն առաջարկում ենք հանել, հիմք ընդունելով Նախագծի մյուս կարգավորումները:
	Ընդունվել է

	18․ Նախագծով նոր խմբագրությամբ շարադրվող Օրենքի 8-րդ հոդվածի 2-րդ մասի 4-րդ կետում «օրենսդրական» բառն անհրաժեշտ է փոխարինել «Օրենսդրական» բառով: 
	Ընդունվել է

	19․Նախագծով նոր խմբագրությամբ շարադրվող Օրենքի 9-րդ հոդվածի 1-ին մասի համաձայն՝ չափագիտության ազգային մարմինն իրեն վերապահված իրավասությունների շրջանակներում չափագիտության ոլորտում իրականացնում է պետական քաղաքականությունը: Կարծում ենք հիշյալ դրույթը վերանայման կարիք ունի՝ նկատի ունենալով այն հանգամանքը, որ համաձայն «Կառավարության կառուցվածքի և գործունեության մասին» օրենքի՝ Կառավարության քաղաքականությունը համապատասխան ոլորտներում իրականացվում է նախարարությունների միջոցով: 
	Ընդունվել է

	20. Նախագծով նոր խմբագրությամբ շարադրվող Օրենքի 9-րդ հոդվածի 2-րդ մասի 11-րդ կետի «իրականացնում է Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված իրավական ակտերով նախատեսված տեխնիկական կանոնակարգերի նախագծերի չափագիտական փորձաքննություն:» բառերն անհրաժեշտ է հանել՝ հաշվի առնելով նույն հոդվածի 2-րդ մասի 12-րդ կետը, ինչպես նաև հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Ընդունվել է

	21. Նախագծով նոր խմբագրությամբ շարադրվող Օրենքի 9-րդ հոդվածի 2-րդ մասի 15-րդ կետի «վերոգրյալ» բառն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 1-ին կետը, համաձայն որի՝ արգելվում է կատարել անորոշ հղումներ, մասնավորապես միևնույն ակտի այլ մասերին հղումներ կատարելիս չեն կարող առանձին կիրառվել «վերոհիշյալ», «վերոգրյալ», «նախկինում նշված», «նման», «սրանով», «նշված», «սույնում», «սույնով» բառերը:
	Ընդունվել է

	22․Նախագծով նոր խմբագրությամբ շարադրվող Օրենքի 10-րդ հոդվածի 1-ին մասի «3-րդ Գլխի» բառերն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 6-րդ մասը, համաձայն որի՝ օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը:
	Ընդունվել է

	23. Նախագծով նոր խմբագրությամբ շարադրվող Օրենքի 11-րդ հոդվածի վերնագրում և 1-ին մասում «Կառավարման» բառն առաջարկում ենք փոխարինել «Չափագիտության կառավարման» բառերով՝ նկատի ունենալով 8-րդ հոդվածի 2-րդ մասի 8-րդ կետը:
Բացի այդ, նույն հոդվածի 7-րդ մասի 6-րդ կետի համաձայն՝ Խորհուրդը ներկայացնում է առաջարկություններ միջազգային լավագույն փորձին ներդաշնակ Հայաստանի Հանրապետությունում չափագիտության ոլորտում պետական քաղաքականության իրականացման հեռանկարային ռազմավարության վերաբերյալ, մինչդեռ նշված կարգավորումից պարզ չէ, թե ում է ներկայացվում առաջարկությունը, ուստի Նախագծով նոր խմբագրությամբ շարադրվող Օրենքի 11-րդ հոդվածի 7-րդ մասի 6-րդ կետն ունի հստակեցման կարիք:
	Ընդունվել է

	24. Նախագծով նոր խմբագրությամբ շարադրվող Օրենքի 12-րդ հոդվածի 1-իմ մասի 3-րդ և 4-րդ կետերում անհրաժետ է հստակեցնել, թե չափագիտության խորհուրդն ում է առաջարկում չափագիտության ոլորտում գիտական և կրթական ծրագրերը և չափագիտության ոլորտում գիտական հետազոտությունների և զարգացման նախագծերում առաջնահերթությունները:
	Ընդունվել է

	25․Նախագծով նոր խմբագրությամբ շարադրվող Օրենքի 4-րդ գլխում «ԱՇԽՏԱՆՔԱՅԻՆ» բառն անհրաժեշտ է փոխարինել «ԱՇԽԱՏԱՆՔԱՅԻՆ» բառով:
	Ընդունվել է

	26. Նախագծով նոր խմբագրությամբ շարադրվող Օրենքի 14-րդ հոդվածի 5-րդ մասում «գիտական պահապանների» բառերն անհրաժեշտ է փոխարինել «գիտական պահապանի» բառերով՝ նկատի ունենալով Նախագծում կիրառվող ձևակերպումները, ինչպես նաև հիմք ընդունելով 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	Ընդունվել է

	27․Նախագծով նոր խմբագրությամբ շարադրվող Օրենքի 18-րդ հոդվածի վերնագրում «տրամաչափարկում» բառն անհրաժեշտ է փոխարինել «տրամաչափարկմանը ներկայացվող պահանջները» բառերով՝ նկատի ունենալով 4-րդ գլխի վերնագիրը:
	Ընդունվել է

	28․ Նախագծով նոր խմբագրությամբ շարադրվող Օրենքի 19-րդ հոդվածի 1-ին մասի համաձայն՝ օրենսդրական չափագիտության տարածման ոլորտում կիրառվող և սույն օրենքի 7-րդ հոդվածի 1-ին մասի 8-րդ կետով սահմանված չափման միջոցները ենթակա են տեսակի հաստատման:
Սույն դեպքում վերանայման կարիք ունի «սույն օրենքի 7-րդ հոդվածի 1-ին մասի 8-րդ կետով սահմանված չափման միջոցները» ձևակերպումը, քանի որ 7-րդ հոդվածի 1-ին մասի 8-րդ կետով որևէ չափման միջոց չի սահմանվում, նշված դրույթը հանդիսանում է լիազորող նորմ, որի հիման վրա սահմանվելու է չափման միջոցները:
Նույն դիտարկումը վերաբերում է Նախագծով նոր խմբագրությամբ շարադրվող Օրենքի 20-րդ հոդվածի 1-ին մասին:
	Ընդունվել է

	29. Նախագծով նոր խմբագրությամբ շարադրվող Օրենքի 20-րդ հոդվածի 2-րդ մասի «միջոցի» բառն անհրաժեշտ է փոխարինել «միջոցների» բառով, նկատի ունենալով Օրենքի 7-րդ հոդվածի 1-ին մասի 2-րդ կետում կիրառվող ձևակերպումները:
	Ընդունվել է

	30. Նախագծով նոր խմբագրությամբ շարադրվող Օրենքի 20-րդ հոդվածի 4-րդ մասի համաձայն՝ չափման միջոցի ստուգաչափման, չափագիտական վկայագրման դրական արդյունքները վավերացվում են համապատասխան փաստաթղթի տրամադրմամբ։ 
Սույն դեպքում անհրաժեշտ է հստակեցնել, թե ում կողմից են վավերացվում չափման միջոցի ստուգաչափման, չափագիտական վկայագրման դրական արդյունքները: 
	Ընդունվել է



	31. Նախագծով նոր խմբագրությամբ շարադրվող Օրենքի 20-րդ հոդվածի 5-րդ մասի համաձայն՝ չափման միջոցի ստուգաչափման բացասական արդյունքների դեպքում ստուգաչափողը մարում է ստուգաչափման դրոշմի արտատիպը և տալիս է ծանուցագիր չափման միջոցը ոչ պիտանի ճանաչելու մասին: Նշված կարգավորումից պարզ չէ, թե ինչ կարգով է տրամադրվելու ծանուցագիրը, ուստի Նախագծով նոր խմբագրությամբ շարադրվող Օրենքի 20-րդ հոդվածի 5-րդ մասն ունի հստակեցման կարիք: 
	Մասաբ է ընդունվել
Նոր խմբագրությամբ շարադրվող Օրենքի 8-րդ հոդվածի 2 մասի 7-րդ կետով հստակ սահմանվում է, որ Չափագիտության լիազոր մարմինն է սահմանում չափման միջոցը ոչ պիտանի ճանաչելու ընթացակարգը և ծանուցագրի ձևը։ 


	32. Նախագծով նոր խմբագրությամբ շարադրվող Օրենքի 21-րդ հոդվածի 2-րդ մասի համաձայն՝ չափման միջոցի փորձաքննությունն իրականացնում է Չափագիտության ազգային մարմինը:
Նշված կարգավորումից ելնելով և հաշվի առնելով այն հանգամանքը, որ Նախագծով նոր խմբագրությամբ շարադրվող Օրենքի 9-րդ հոդվածի 2-րդ մասում սպառիչ թվարկված է չափագիտության ազգային մարմնի լիազորությունները՝ առաջարկում ենք 9-րդ հոդվածի 2-րդ մասում լրացնել նոր կետ, որով կսահմանվի, որ չափագիտության ազգային մարմինը իրականացնում է նաև օրենքով նախատեսված այլ լիազորություններ: 
	Ընդունվել է

	33․ Նախագծով նոր խմբագրությամբ շարադրվող Օրենքի 22-րդ հոդվածի 2-րդ մասում օրենքի 7-րդ հոդվածի 2-րդ, 5-7-րդ մասերին կատարված հղումն անհրաժեշտ է վերանայել, քանի որ  օրենքի 7-րդ հոդվածում առկա է մեկ մաս:
	Ընդունվել է

	34․ Նախագծով նոր խմբագրությամբ շարադրվող Օրենքի 23-րդ հոդվածի 4-րդ մասի 3-րդ կետի համաձայն՝ տեսչական մարմնի ծառայողը ստուգում է տեսակը հաստատված, ստուգաչափված կամ վկայագրված չափման միջոցի համապատասխանությունը չափագիտական կանոններին ու նորմերին՝ անհրաժեշտության դեպքում հրավիրելով Չափագիտության ազգային մարմնի ներկայացուցչի: Սույն դեպքում անհրաժեշտ է հստակեցնել, ինչպես է որոշվելու, թե որ դեպքերում է անհրաժեշտ հրավիրել համապատասխան ներկայացուցչին և ինչ կարգով է նա հրավիրվելու:
	Ընդունվել է

	35․ Նախագծով նոր խմբագրությամբ շարադրվող Օրենքի 23-րդ հոդվածի 4-րդ մասի 4-րդ կետը տեսչական մարմնի ծառայողի համար նախատեսում է չափման միջոցների նկատմամբ վերահսկողության գործընթացը տեսանկարահանելու կամ լուսանկարելու լիազորություն։ Հաշվի առնելով, որ տեսանկարահանելու կամ լուսանկարելու ընթացքում կարող են մշակվել անձնական տվյալներ, ապա օրենսդրությամբ պետք է սահմանվեն մշակվող անձնական տվյալների պաշտպանության բավարար երաշխիքներ։ Եթե տեսանկարահանումը կամ լուսանկարահանումն իրականացվելու է «ՀՀ-ում ստուգումների կազմակերպման և անցկացման մասին» օրենքի շրջանակներում, ապա այդ երաշխիքները պետք է նախատեսվեն վերոնշյալ օրենքով։ Սակայն եթե տեսանկարահանումը կամ լուսանկարումն իրականացվելու է Նախագծի հիման վրա, ապա Նախագծով պետք է սահմանվեն անձնական տվյալների պաշտպանության բավարար երաշխիքներ:
Միաժամանակ Նախագծով նոր խմբագրությամբ շարադրվող Օրենքի 23-րդ հոդվածի 4-րդ մասի 4-րդ կետից և մյուս կարգավորումներից պարզ չէ, թե ինչպես է որոշվելու, որ դեպքերում է անհրաժեշտ տեսանկարահանել կամ լուսանկարել չափման միջոցների նկատմամբ վերահսկողության գործընթացը, ուստի գտնում ենք, որ Նախագիծն ունի լրամշակման կարիք:
	Չի ընդունվել 
Չափման միջոցների նկատմամբ վերահսկողության շրջանակներում չի իրականացվելու ֆիզիկական անձանց տեսալուսանկարահանում, առկա չի լինելու անձնական տվյալների մշակում, և ըստ այդմ՝ նման տեսալուսանկարահանման նկատմամբ ԱՏՊ մասին օրենքի պահանջները կիրառելի չեն լինելու։

	36․ Նախագծով նոր խմբագրությամբ շարադրվող Օրենքի 24-րդ հոդվածի 3-րդ մասի համաձայն՝ տնտեսավարող սուբյեկտը պարտավոր է կարգադրագրով սահմանված ժամկետում կարգադրագրի կատարման մասին տեղյակ պահել տեսչական մարմնին:
Սույն դեպքում անհրաժեշտ է հստակեցնել, թե ինչ կարգով է տնտեսավարող սուբյեկտը կարգադրագրի կատարման մասին տեղեկացնում տեսչական մարմնին:
Բացի այդ, առաջարկում ենք «տեղյակ պահել» բառերը փոխարինել «տեղեկացնել» բառով:
	Ընդունվել է

	37․ Նախագծով նոր խմբագրությամբ շարադրվող Օրենքի 24-րդ հոդվածի 4-րդ մասի համաձայն՝ կարգադրագիրը չկատարելը, ոչ պատշաճ կատարելը կամ կատարման մասին սահմանված ժամկետում տեսչական մարմնին գրավոր չտեղեկացնելը համարվում է կարգադրագրի չկատարում, որն առաջացնում է պատասխանատվություն Հայաստանի Հանրապետության օրենսդրությամբ սահմանված կարգով: Նույն հոդվածի 5-րդ մասի համաձայն՝ կարգադրագրի պահանջները սահմանված ժամկետում չպահպանելը և (կամ) առանց տեսչական մարմնի գրավոր համաձայնեցման չափագիտական վերահսկողություն իրականացնող ծառայողի կողմից դրված կապարակնիքը (դրոշմը) վնասելը կամ հանելը առաջացնում է պատասխանատվություն` Հայաստանի Հանրապետության օրենսդրությամբ սահմանված կարգով: Իսկ 25-րդ հոդվածի 1-ին մասի համաձայն՝ սույն օրենքի պահանջների խախտումն առաջացնում է պատասխանատվություն օրենքով սահմանված կարգով: Նշվածից ելնելով և հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը՝ անհրաժեշտ է վերոնշյալ հոդվածներում կիրառվող ձևակերպումները համապատասխանեցնել միմյանց:
	Ընդունվել է

	38․ Նախագծով նոր խմբագրությամբ շարադրվող Օրենքի 24-րդ հոդվածի 6-րդ մասում անհրաժեշտ է հստակեցնել, թե ինչ կարգով և ժամկետում է տեսչական մարմնի ղեկավարը վերացնում կարգադրագրերով նախատեսված պատասխանատվության միջոցները:
	Ընդունվել է

	39. Նախագծով նոր խմբագրությամբ շարադրվող Օրենքի 27-րդ հոդվածի 3-րդ մասի համաձայն՝ պատվիրատու հանդես եկող տնտեսավարող սուբյեկտը փոխհատուցում է չափագիտական աշխատանքներ կատարողին չափագիտական աշխատանքների հետ կապված աշխատակիցների գործուղման, ստուգաչափման գործընթացի իրականացման համար անհրաժեշտ սարքավորումների և միջոցների` մինչև աշխատանքների կատարման վայրը փոխադրման ծախսերը: 
Սույն դեպքում անհրաժեշտ է հստակեցնել, թե տնտեսավարող սուբյեկտը ինչ ժամկետներում է փոխհատուցում չափագիտական աշխատանքներ կատարողին չափագիտական աշխատանքների հետ կապված աշխատակիցների գործուղման, ստուգաչափման գործընթացի իրականացման համար անհրաժեշտ սարքավորումների և միջոցների` մինչև աշխատանքների կատարման վայրը փոխադրման ծախսերը:








Բացի այդ, հարկ է նշել, որ 20-րդ հոդվածի 6-րդ և 8-րդ մասերում, 27-րդ հոդվածի 1-ին մասում կիրառվում է «իրավաբանական անձ և անհատ ձեռնարկատեր» հասկացությունները, իսկ 24-րդ հոդվածի 2-րդ, 3-րդ, 6-րդ մասերում, 27-րդ հոդվածի 3-րդ մասում «տնտեսավարող սուբյեկտ» հասկացությունը: Սույն դեպքում, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասն՝ անհրաժեշտ է Նախագծի հիշյալ հոդվածներում կիրառվող ձևակերպումները համապատասխանեցնել միմյանց:  
	Մասամբ է ընդունվել
Ստուգաչափման ծառայությունները մատուցվում են կնքված պայմանագրերի և ներկայացված հայտերի հիման վրա։ Պայմանագրերով հստակ սահմանվում են, թե ինչ ժամկետներում է  տնտեսվարող սյուբեկտը պարտավորվում իրականացնել չափագիտական աշխատանքներ կատարողին չափագիտական աշխատանքների հետ կապված աշխատակիցների գործուղման, ստուգաչափման գործընթացի իրականացման համար անհրաժեշտ սարքավորումների և միջոցների` մինչև աշխատանքների կատարման վայրը փոխադրման ծախսերի փոխհատուցում։ Իսկ ստուգաչափում իրականացնելու համար հայտերի ներկայացումն ենթադրում է, որ տնտեսվարողի պատասխանատվության տիրույթում է վճարում կատարելը, սարքերը ներկայացնելը և ստուգաչափման արդյունքները ստանալը, ոստի այդ մասով հստակ իրավակարգավորման անհրաժեշտություն չկա


Ընդունվել է


	40. Նախագծով նոր խմբագրությամբ շարադրվող Օրենքի 27-րդ հոդվածի 3-րդ մասի «ծախսերը:» բառից և կետադրական նշանից հետո անհրաժեշտ է լրացնել «»:» չակերտը և կետադրական նշանը:
	Ընդունվել է

	41. Նախագծով նոր խմբագրությամբ շարադրվող Օրենքի 8-րդ գլխի «ԳԼՈՒԽ 8 ԱՆՑՈՒՄԱՅԻՆ ԵՎ ԵԶՐԱՓԱԿԻՉ ԴՐՈՒՅԹՆԵՐ» բառերն անհրաժեշտ է հանել, իսկ 8-րդ գլխի կարգավորումները նախատեսել որպես Նախագծի 2-րդ և 3-րդ հոդվածներ՝ համապատասխանաբար եզրափակիչ մաս և անցումային դրույթներ վերնագրերով:
	Ընդունվել է

	15․ Փոխվարչապետի գրասենյակ
	21․ 02․ 2025 թ․

	
	N  02/16.17/5612-2025

	1. Նախագծի 7-րդ հոդվածով առաջարկվում է սահմանել Կառավարության լիազորությունները չափագիտության ոլորտում: Այնուամենայնիվ, մի շարք իրավական ակտերի և չափորոշիչների սահմանումը Կառավարության որոշման մակարդակով ամրագրելը մեր գնահատմամբ արդարացված չէ: Մասնավորապես, առաջարկում ենք դիտարկել 7-րդ հոդվածի 1-ին մասի 2-րդ, 3-րդ, 5-7-րդ կետերով ամրագրված կարգերի հաստատման լիազորությունները լիազոր մարմնին վերապահելու հնարավորությունը:
	Չի ընդունվել
Կառավարությանը նման իրավասությունների վերապահումը պայմանավորված է տվյալ իրավական ակտերով սահմանված նորմերի՝ կառավարության կողմից  պատշաճ կազմակերպմամբ։ 

	2. Նախագծի 8-րդ հոդվածի 2-րդ մասի 9-րդ կետի համաձայն՝ Չափագիտության լիազոր մարմինը իրականացնում է չափագիտության ազգային մարմնի գործունեության մշտադիտարկումը: Այնուամենայնիվ, օրենքի շրջանակներում կարիք կա բացահայտելու թե ինչպես, ինչ նպատակով և ինչ գործիքակազմի կիրառմամբ է իրականացվելու այդ մշտադիտարկումը:
	Ընդունվել է 

	3. Նախագծի 11-րդ և 12-րդ հոդվածներով սահմանված են Չափագիտության խորհրդի կազմավորման և գործունեության վերաբերյալ կարգավորումներ, այնինչ, նկատի ունենալով Չափագիտության խորհրդին վերապահվելիք լիազորությունները, ինչպես նաև խնդրո առարկա ոլորտում քաղաքականություն մշակող լիազոր մարմնի և դրան զուգահեռ չափագիտության ազգային մարմնի առկայությունը, գտնում ենք, որ Չափագիտության խորհրդի՝ որպես լրացուցիչ խորհրդակցական մարմնի ներդրման անհրաժեշտությունը բացակայում է:
	Չի ընդունվել 
Չափագիտության Խորհուրդը ունի բացառապես խորհրդատվական բնույթ։ Վերջինիս ձևավորման կարևորության մասին նշված է  Օրենսդրական չափագիտության միջազգային կազմակերպության (ՕՉՄԿ) ու Կշիռների և չափերի միջազգային բյուրոյի (ԿՉՄԲ) կողմից համատեղ մշակված ՕԻՄԼ Դ 1:2020 միջազգային փաստաթղթում (Չափագիտության ազգային համակարգեր. Ինստիտուցիոնալ և օրենսդրական շրջանակի զարգացում), ինչպես նաև միջազգային փորձագետների զեկույցներում։ 
 Անհրաժեշտ է, որ բազմաթիվ շահագրգիռ կողմերը, որոնք իրենց գործունեության ընթացքում ապավինում են չափագիտության ազգային համակարգին, հանդիպեն իրենց հետաքրքրող հարցերը քննարկելու և պարզաբանումներ ստանալու, ինչպես նաև նոր առաջարկներ ներկայացնելու համար։ Խորհրդի կազմավորումը թույլ կտա խթանել չափագիտության ոլորտում գիտատեխնիկական առաջընթացին և միջազգային փորձի կիրառմանը։


	4. Նախագծի հիմնավորմամբ անդրադարձ է կատարվել  նախագծով առաջարկվող որոշ փոփոխությունների հարցին, այնուամենայնիվ՝ հաշվի առնելով օրենքը նոր խմբագրությամբ շարադրելու վերաբերյալ առաջարկությունը և առաջարկվող փոփոխությունների ծավալը, անհրաժեշտ է լրամշակել նախագծի հիմնավորումը՝ առավել լայն անդրադարձ կատարելով առաջարկվող փոփոխություններին և դրանց անհրաժեշտության հարցին:

	Ընդունվել է


	16. Վարչապետի աշխատակազմի տեսչական մարմինների աշխատանքների համակարգման գրասենյակ
	21․ 02․ 2025 թ․

	
	N  02/16.17/5612-2025

	1. Նախագծի 2-րդ հոդվածի 1-ին մասի 3-րդ կետի համաձայն՝ ստանդարտ նմուշը՝ հատկորոշված բնութագրերի նկատմամբ բավարար համասեռ ու կայուն նյութ է, որը ճանաչվել է պիտանի չափումների կամ անվանական բնութագրերի ուսումնասիրության ժամանակ, մինչդեռ պարզ չէ, թե ո՞րն է համարվում բավարար և ինչպե՞ս է որոշվում բավարար լինելու հանգամանքը: Ուստի առաջարկում եմ վերանայել ստանդարտ նմուշի ձևակերպումը
	Չի  ընդունվել
Միջազգային բառարանով տրված է միջազգայնորեն ընդունված համընդհանուր սահմանում՝ այն է. «material, sufficiently homogeneous and stable with reference to specified properties, which has been established to be fit for its intended use in measurement or in examination of nominal properties».

	[bookmark: _Hlk192003316]2.	Նախագծի 2-րդ հոդվածի 1-ին մասի 6-րդ կետն առաջարկում եմ շարադրել հետևյալ նոր խմբագրությամբ. «6) աշխատանքային չափանմուշ (աշխատանքային էտալոն)՝  չափանմուշ, որն օգտագործվում է չափման միջոցների կամ չափիչ համակարգերի տրամաչափարկման կամ ստուգաչափման համար, ինչպես նաև չափագիտական վերահսկողություն իրականացնող տեսչական մարմնի կողմից չափման միջոցի չափագիտական կանոններին ու նորմերին համապատասխանությունը որոշելիս (ստուգելիս)»։  Առաջարկությունը պայմանավորված է այն հանգամանքով, որ Շուկայի վերահսկողության տեսչական մարմինը ևս իր վերահսկողության շրջանակներում կիրառում է աշխատանքային չափանմուշ, բնականաբար ոչ տրամաչափման կամ ստուգաչափման, այլ հնարավոր անհամապատասխանությունները բացահայտելու նպատակով։
	Ընդունվել  է


	3. Նախագծում օգտագործվող «կապարակնքում» եզրույթը բնորոշվում է որպես  միջոց, որը նախատեսված է չափման միջոցը փոփոխությունից, վերակարգավորումից, մասերի հեռացնելուց, ծրագրային ապահովմանը միջամտելուց և այլ ցանկացած չարտոնված գործողություններից պաշտպանելու համար: Նախագծում կապարակնքում եզրույթն օգտագործվում է միայն Շուկայի վերահսկողության տեսչական մարմնի կողմից կարգադրագրի հետ մեկտեղ կապարակնքելու լիազորությունը սահմանելիս, ինչը չի բխում սահմանման տրամաբանությունից։ 
	Ընդունվել է


	4. Նախագծի 2-րդ հոդվածի 1-ին մասի 16-րդ կետի համաձայն՝ չափման միջոցի ստուգաչափումը գործողությունների ամբողջություն է, որն ապահովվում է օբյեկտիվ տվյալներ այն մասին, որ չափման միջոցը բավարարում է կամ չի բավարարում սահմանված չափագիտական պահանջներին և արդյունքում տրամադրվում է չափման միջոցի ստուգաչափման դրական կամ բացասական արդյունքը հավաստող փաստաթուղթ: Չափման միջոցի ստուգաչափումը լինում է ընտրանքային, առաջնային, կրկնակի, պարտադիր պարբերաբար կատարվող և կամավոր։ Վերոգրյալի համատեքստում հարկավոր է նախագծով կանոնակարգել նաև ընտրանքային, առաջնային, կրկնակի, պարտադիր պարբերաբար կատարվող և կամավոր ստուգաչափման դեպքերը և իրականացման կարգը:
	Ընդունվել է


	5. Նախագծի 2-րդ հոդվածի 1-ին մասի 18-րդ կետի համաձայն՝ չափման միջոցի ստուգաչափման դրոշմի մարում է համարվում չափման միջոցի ստուգաչափման դրոշմի արտատիպի չեղարկումը չափման միջոցի օրենսդրական պահանջներին այլևս չհամապատասխանելու դեպքում: Վերոգրյալի համատեքստում հարկավոր է նախագծով կանոնակարգել նաև՝ չեղարկումն ինքնին ի՞նչ եղանակով է կատարվում:
	Ընդունվել է


	6.Նախագծի 2-րդ հոդվածի 1-ին մասի 20-րդ կետի համաձայն՝ չափումը փորձարարական գործընթացով մեկ կամ մի քանի մեծությունների արժեքների ստացումն է, որոնք կարելի է ողջամտորեն վերագրել մեծությանը: Հարկ եմ համարում նշել, որ «ողջամտորեն վերագրել» սահմանումը անհրաժեշտ է համապատասխանեցնել իրավական որոշակության սկզբունքին:
	Ընդունվել է


	7. Նախագծի 2-րդ հոդվածի 1-ին մասի 24-րդ կետի համաձայն՝ տեսակի հաստատումը` իրավական նշանակություն ունեցող որոշում է` հիմնված տեսակի գնահատման ուսումնասիրության վրա, առ այն, որ չափման միջոցի և ստանդարտ նմուշի տեսակը համապատասխանում է օրենքով սահմանված համապատասխան պահանջներին և որի արդյունքում տրվում է տեսակի հաստատման սերտիֆիկատ։ Հարկ եմ համարում նշել, որ Նախագծով, սակայն կարգավորված է միայն չափման միջոցի տեսակի հաստատումը, իսկ ստանդարտ նմուշի տեսակի հաստատման մասով Նախագծի 7-րդ հոդվածի 1-ին մասը միայն սահմանում է, որ օրենսդրական չափագիտության ոլորտներում կիրառվող ստանդարտ նմուշները ենթակա են տեսակի հաստատման: Ըստ այդմ, առաջարկում եմ կարգավորել նաև ստանդարտ նմուշի տեսակի հաստատման հետ կապված հարցերը։
	Չի ընդունվել
Նախագծի 8-րդ հոդվածում նշված է, որ Հայաստանի Հանրապետության կառավարության կողմից լիազորված պետական կառավարման համակարգի մարմինը  սահմանում է չափման միջոցի և ստանդարտ նմուշի տեսակի հաստատման կարգը՝ Օրենսդրական չափագիտության միջազգային կազմակերպության սահմանած ուղեցույցների հիման վրա, տեսակի հաստատման համար ներկայացվող հայտի, չափման միջոցի և ստանդարտ նմուշի տեսակի հաստատման սերտիֆիկատի ձևերը, տեսակի հաստատման նշանի պատկերը.
 

	8. Նախագծի 7-րդ հոդվածի 1-ին մասի 2-րդ կետի համաձայն՝ Հայաստանի Հանրապետության կառավարությունը սահմանում է  սոցիալական և տնտեսական կարևոր նշանակություն ունեցող չափման միջոցներին ներկայացվող պահանջները և դրանց շուկայահանման կարգը: Վերոգրյալի համատեքստում առաջարկում եմ Նախածգով սահմանել սոցիալական և տնտեսական կարևոր նշանակություն ունեցող չափման միջոցների հասկացությունը, որից հետո միայն Կառավարությանը լիազորել սահմանելու դրանց ներկայացվող պահանջները:
	Ընդունվել է

	9. Նախագծի  7-րդ հոդվածի 1-ին մասի 5-րդ կետի համաձայն՝ Հայաստանի Հանրապետության կառավարությունը սահմանում է չափածրարված արտադրանքին ներկայացվող չափագիտական պահանջները և դրանց շուկայահանման կարգը։ Քննարկվող կարգավորման կապակցությամբ խնդրում եմ նկատի ունենալ, որ Նախագծով չափածրարված արտադրանքին տրված իրավական բնորոշումից (առանց գնորդի ներկայության փաթեթավորված և շուկայահանված արտադրանք, որի պարունակությունն ունի նախասահմանված արժեք և այն հնարավոր չէ փոխել առանց փաթեթը բացելու կամ զգալի փոփոխությունների ենթարկելու) հետևում է, որ այդպիսին կարող է համարվել արտադրողի կողմից փաթեթավորված ցանկացած արտադրանք (քաղցրավենիք, լվացքի փոշի, կիսապատրաստվածքներ և այլն)։ Ուստի պարզաբանման կարիք ունի այն, թե որն է նշված լիազորող նորմի նպատակը և դրա հիման վրա Հայաստանի Հանրապետության կառավարությունն ինչ չափագիտական պահանջներ է սահմանելու։
	Ավելին, խնդրում եմ նկատի ունենալ նաև «Եվրասիական տնտեսական միության մասին» պայմանագրի 52-րդ հոդվածը, որով սահմանված է, որ ԵԱՏՄ անդամ պետությունները չեն կարող իրենց օրենսդրությամբ սահմանել միասնական ցանկում չընդգրկված արտադրանքին առնչվող պարտադիր պահանջներ (ԵԱՏՀ 2011թ. հունվարի 28-ի թիվ 526 որոշում):
	Չի ընդունվել
 «Չափածրարված արտադրանքին ներկայացվող չափագիտական պահանջները» հասկացությունը վերաբերում է արտադրանքի չափագիտական  բնութագրերին այլ ոչ թե որակական, կամ անվտանգության ցուցանիշներին։ 
ԵՏՀ 2011 թ. հունվարի 28-ի N 526 որոշմամբ սահմանված է արտադրանքի միասնական ցանկը, որի համար Մաքսային միության շրջանակներում սահմանվում են անվտանգության պարտադիր պահանջներ սահմանող տեխնիկական կանոնակարգեր:
  


	10. Առաջարկում եմ հստակեցնել Նախագծի 8-րդ հոդվածի 2-րդ մասի 9-րդ կետում նշված եզրույթն առ այն, որ չափագիտության լիազոր մարմինը իրականացնում է չափագիտության ազգային մարմնի գործունեության մշտադիտարկումը, քանի որ  պարզ չէ, թե ինչպես է իրականացվելու մշտադիտարկումը, որն է լինելու մշտադիտարկման իրականացման առարկան, նպատակը, ընթացակարգը:
	Ընդունվել է

	11. Նախագծի 9-րդ հոդվածի 1-ին մասի 12-րդ կետով նախատեսված իրավակարգավորումների համատեքստում, Նախագծով առաջարկում եմ սահմանել չափման միջոցների և ստանդարտ նմուշների էլեկտրոնային բազայի ստեղծման և վարման վերաբերյալ իրավադրույթ, որը կպարունակի սպառիչ տեղեկատվություն չափման միջոցների և ստանդարտ նմուշների վերաբերյալ, մասնավորապես՝ չափման միջոցի տրամաչափարկման, չափման միջոցի ստուգաչափման, ստուգաչափման արտատիպի մարման, չափման մեթոդիկայի, տեսակի հաստատման, եզակի օրինակով արտադրվող և ներմուծվող չափման միջոցների չափագիտական վկայագրման, այդ թվում՝ ծառայություններ մատուցող անձանց կողմից տրված փաստաթղթերի գործողության ժամեկտների վերաբերյալ տեղեկատվություն: Բացի այդ, չափագիտական վերահսկողություն իրականացնող տեսչական մարմնին անհրաժեշտ կլինի ապահովել հասանելություն բազայում առկա տեղեկատվությանը՝ չափումների միասնականության ապահովման ոլորտում պատշաճ վերահսկողություն իրականացնելու նպատակով:
	Չի ընդունվել
 «Ստանդարտացման և չափագիտության ազգային մարմին» ՓԲ ընկերության պաշտոնական կայք էջում յուրաքանչյուր ամիս տեղադրվում է նախորդ ամսվա օրենսդրական չափագիտության հսկողության ենթակա չափման միջոցների ստուգաչափման վերաբերյալ տեղեկատվությունը, ինչին համապատասխան ծածկագրի կիրառմամբ   մուտքի հնարավորություն ունի չափագիտական վերահսկողություն իրականացնող տեսչական մարմնինը։


	12. Նախագծի 13-րդ հոդվածի 5-րդ մասի համաձայն՝ առևտրում, գովազդում, հրապարակումներում, դասագրքերում արգելվում է կիրառել թույլատրված միավորներից տարբեր միավորներ, բացառությամբ․
1) հրապարակումներում և ուսուցման ժամանակ հիշատակվում են պատմականորեն օրենքով չսահմանված միավորներ,
2) փաստաթղթերը կամ հրապարակումները նախատեսված են միավորների տարբեր համակարգեր ունեցող երկրների օգտագործողների համար, 
3) եթե երաշխավորված միավորներից տարբեր միավորների հետ համատեղ նշված է դրանց համարժեք երաշխավորված միավորների արժեքները: 
Վերոգրյալի համատեքստում պարզ չէ, թե ինչպես է իրականացվելու հսկողությունը/վերահսկողությունը նշված սահմանափակումների նկատմամբ և ո՞ւմ կողմից:
	Չի ընդունվել
Չափագիտական վերահսկողությունը կարգավորող օրենսդրությամբ սահմանվել է չափագիտական վերահսկողություն իրականացնող տեսչական մարմինը։
Վերահսկողության վերաբերյալ գործող օրենսդրության կարգավորումների և դրանում փոփոխությունների իրականացումը վերապահված է Վարչապետի աշխատակազմի Տեսչական մարմինների աշխատանքների համակարգման գրասենյակին։


	13. Նախագծի 16-րդ հոդվածի վերնագրի համաձայն՝ այն պետք է սահմանի ստանդարտ նմուշին ներկայացվող պահանջներ, սակայն նշված հոդվածում ստանդարտ նմուշին ներկայացվող պահանջներ սահմանված չեն: Հիմք ընդունելով վերոգրյալը՝ առաջարկում եմ վերոնշյալ հոդվածով սահմանել ստանդարտ նմուշի վերաբերյալ հստակ պահանջներ նախատեսող իրավակարգավորուներ: Նույն դիտողությունը վերաբերվում է նաև Նախագծի 18-րդ հոդվածին՝  չափման միջոցի տրամաչափարկմանը ներկայացվող պահանջներին:
	Չի ընդունվել
Հոդվածը բովանդակային առումով ընդգրկում է այն տեղեկատվությունը, ինչը նախատեսվում է կարգավորել  օրենքի շրջանակներում։


	14. Նախագծի 4-րդ գլուխը ներկայացված է «ՄԵԾՈՒԹՅՈՒՆՆԵՐԻ ՄԻԱՎՈՐՆԵՐԻՆ, ԱԶԳԱՅԻՆ ԵՎ ԱՇԽԱՏԱՆՔԱՅԻՆ ՉԱՓԱՆՄՈՒՇԻՆ, ՉԱՓՄԱՆ ՄԻՋՈՑԻՆ, ՍՏԱՆԴԱՐՏ ՆՄՈՒՇԻՆ, ՉԱՓՈՒՄՆԵՐԻ ԿԱՏԱՐՄԱՆ ՄԵԹՈԴԻԿԱՅԻՆ (ՄԵԹՈԴԻՆ), ՉԱՓՄԱՆ ՄԻՋՈՑԻ ՏՐԱՄԱՉԱՓԱՐԿՄԱՆԸ, ՏԵՍԱԿԻ ՀԱՍՏԱՏՄԱՆԸ, ՍՏՈՒԳԱՉԱՓՄԱՆԸ ԵՎ ՓՈՐՁԱՔՆՆՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ» վերտառությամբ, որից ենթադրվում է, որ նշված գլխով պետք է կանոնակարգվեն նաև  փորձաքննությանը ներկայացվող պահանջները, որոնք Նախագծում բացակայում են: Հետևաբար, հիմք ընդունելով վերոգրյալը՝ առաջարկում եմ Նախագիծը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջներին, այն է՝  նորմատիվ իրավական ակտերում բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը:
	Ընդունվել է


	15. Նախագծի 22-րդ հոդվածի 4-րդ մասով սահմանվում է, որ տեսչական մարմնի ծառայողը սույն օրենքով սահմանված կարգով իրականացվող ստուգման ընթացքում արձանագրված իրավախախտման հիման վրա տրված կարգադրագրի հետ մեկտեղ ըստ անհրաժեշտության կապարակնքում է չափման միջոցը: Հարկ եմ համարում նշել, որ Նախագծով ստուգման վերաբերյալ իրավակարգավորումները բացակայում են, իսկ Տեսչական մարմնի կողմից ստուգման իրականացման կարգը սահմանվում է «Հայաստանի Հանրապետությունում ստուգումների կազմակերպման և անցկացման մասին» օրենքով, ուստի առաջարկում եմ հանել «սույն օրենքով սահմանված կարգով իրականացվող» բառերը:
	Ընդունվել է

	[bookmark: _Hlk192043549]16. Նախագծի 22-րդ հոդվածի 4-րդ մասի 3-րդ կետը առաջարկում եմ շարադրել հետևյալ խմբագրությամբ․ «3) ստուգում է տեսակը հաստատված, ստուգաչափված, վկայագրված չափման միջոցի համապատասխանությունը չափագիտական կանոններին և նորմերին, իսկ ստուգման ընթացքում համապատասխան սարքերի բացակայությամբ պայմանավորված գրավոր հրավիրում է նաև Չափագիտության ազգային մարմնի ներկայացուցչի․»։
	Չի ընդունվել
2025 թ․ հունվարի 29-ին Նախարարության  N 01/21841-2024 գրությամբ Վարչապետի աշխատակազմ ներկայացված օրենքի նախագծի 22-րդ հոդվածի 4-րդ մասի 3-րդ կետն արդեն իսկ նման բովանդակությամբ խմբագրված է ներկայացվել Վարչապետի աշխատակազմ:

	[bookmark: _Hlk192172677][bookmark: _Hlk192171070]17. Նախագծի 23-րդ հոդվածի 1-ին մասի 2-րդ կետում «տեսակին» բառից հետո առաջարկում եմ լրացնել հետևյալ բառերով․ «կամ չի համապատասխանում չափագիտական կանոներին և նորմերին.»։
	Ընդունվել է

	18. Նախագծի 23-րդ հոդվածի 6-րդ մասի համաձայն՝ իրավաբանական անձի և անհատ ձեռնարկատիրոջ դիմումով կարգադրագրերի կատարման ստուգման դրական արդյունքների հիման վրա կամ տեսչական մարմին կարգադրագրի կատարումը հավաստող փաստաթղթեր ներկայացնելու դեպքում տեսչական մարմնի ղեկավարը 10 աշխատանքային օրվա ընթացքում վերացնում է կարգադրագրերով նախատեսված պատասխանատվության միջոցները և գրավոր ծանուցում: Հարկ եմ համարում նշել, որ կարգադրագրով պատասխանատվության միջոց չի սահմանվում, իսկ կարգադրագրի պահանջների կատարումը չի ազատում տնտեսավարող սուբյեկտին իրավախախտման համար նշանակված պատասխանատվության միջոցից:
	Ընդունվել է

	19. Առաջարկում եմ Նախագծի 26-րդ հոդվածի 1-ին մասի իրավակարգավորումների համատեքստում Չափագիտության ազգային մարմնի կողմից իրավաբանական անձանց և անհատ ձեռնարկատերերին մատուցված ծառայությունների վճարման համար սահմանել պետական տուրք, հաշվի առնելով այն հանգամանքը, որ Նախագծի տարբեր հոդվածներով, ըստ էության, Չափագիտության ազգային մարմնի համար սահմանվում է մենաշնորհ հանրային ծառայություններ կարգավորվող ոլորտում չափման միջոցների ստուգաչափման, օրենսդրական չափագիտության ոլորտներում կիրառվող չափման միջոցը օրենքին համաձայն տրամաչափարկված լինելու դեպքում ստուգաչափված ճանաչվելու, չափման միջոցի տեսակի հաստատման, չափման միջոցի փորձաքննության դեպքերով։ Միաժամանակ, լրացուցիչ հիմնավորման կարիք ունի այս ծառայությունների մատուցման համար Չափագիտության ազգային մարմնի մենաշնորհի սահմանումը։
	Չի ընդունվել
«Ստանդարտացման և չափագիտության ազգաին մարմինը» հանդիսանում է փակ բաժնետիրական ընկերություն, իսկ պետական տուրքի գանձումը պետական մարմինների լիազորությունների իրականացմամբ պայմանավորված գորընթաց է։ Բացի այդ «Ստանդարտացման և չափագիտության ազգային մարմի» ՓԲԸ-ն պետական բյուջեից ֆինանսավորում չի ստանում, իսկ այս ուղղություններով մատուցած ծառայություններից ստացված հասույթը զգալի մասնաբաժին է կազմում։
Միաժամանակ նշենք, որ հանրային ծառայությունների ոլորտում կարգավորումը պետական քաղաքականության մի մասն է, ուստի այս ոլորտում կիրառվող չափման միջոցների ստուգաչափման ծառայությունների իրականացման վերապահումը 100 % պետական բաժնեմաս ունեցող կազմակերպությանը պայմանավորված է նաև ընդհանուր շահի ռիսկի նվազմամբ և հանրային ծառայությունները կարգավորվող ոլորտի մենաշնորհի սահմանման հանգամանքը պայմանավորված է անաչառության պահպանման սկզբունքով, հաշվի է առնված այն հանգամանքը, որ այդ ոլորտում ծառայություններ են մատուցում խոշոր ընկերություններ և վերջիններիս կողմից ստուգաչափման լաբորատորիաների հիմնումը և հավատարմագրումը մեծ ջանքեր չեն պահանջի, որի արդյունք կարող է հանդիսանալ անմիջականորեն շահերի բախման առաջացումը:

	20. Ինչ վերաբերում է չափագիտության ոլորտում գործունեություն իրականացնող մյուս իրավաբանական անձանց, ապա ղեկավարվելով Քաղաքացիական օրենսգրքի 437-րդ հոդվածով սահմանված պայմանագրի ազատության սկզբունքով և այն հանգամանքով, որ տնտեսավարող սուբյեկտի և չափագիտական աշխատանքներ կատարողի հետ կապված հարաբերությունները իր հերթին հանդիսանում են պայմանագրի կարգավորման առարկա, ուստի առաջարկում եմ Նախագծի 26-րդ հոդվածի 3-րդ մասը հանել:
	Մասամբ է ընդունվել 
Նախագծից հանվել են  «վճարումը կատարվում է պայմանագրային հիմունքներով» բառերը


	21. Հաշվի առնելով այն հանգամանքը, որ խիստ կարևոր և արդիական է հանրային ծառայությունների ոլորտի կարգավորման անհրաժեշտությունը, առաջարկում եմ Նախագծով նաև անդրադառնալ հանրային ծառայությունների ոլորտում ծառայություններ մատուցողների կողմից կատարված գործողությունների կամ անգործության արդյունքում բացահայտած անհամապատասխանության դեպքում դրանց նկատմամբ համապատասխան պատասխանատվության միջոց սահմանելու հարցին:
	Չի ընդունվել 
Հանրային ծառայությունների ոլորտում ծագող հարաբերությունները կարգավորվում են Սահմանադրությամբ, «Հանրային ծառայությունները կարգավորող մարմնի մասին» օրենքով, Հայաստանի Հանրապետության ջրային օրենսգրքով, «Էներգետիկայի մասին», «Էլեկտրոնային հաղորդակցության մասին», «Փոստային կապի մասին» օրենքներով (այսուհետ` ճյուղային օրենքներ), այլ օրենքներով և դրանց հիման վրա ընդունված այլ իրավական ակտերով:

	17. Վարչապետի աշխատակազմի իրավաբանական վարչություն
	21․ 02․ 2025 թ․

	
	N  02/16.17/5612-2025

	1. Նախագծի 1-ին հոդվածի համաձայն՝ օրենքը կարգավորում է Հայաստանի Հանրապետությունում չափումների միասնականության ապահովման իրավական հիմքերը, մինչդեռ անհրաժեշտ է նկատի ունենալ, որ իրավական ակտերով կանոնակարգվում են հասարակական հարաբերություններ, ուստի այս համատեքստում առաջարկվող դրույթը վերանայման կարիք ունի:
	Ընդունվել է

	2. Նախագծի 2-րդ հոդվածի 1-ին մասի 12-րդ կետի համաձայն՝ չափագիտության ազգային մարմինը ՀՀ կառավարության կողմից սահմանված մարմին է, մինչդեռ վերոնշյալ հասկացությունից պարզ չէ, թե ինչ նկատի ունեք մարմին ասելով, որի որոշակիացման պայմաններում միայն հնարավոր կլինի գնահատել մարմնի կարգավիճակի և վերապահվող գործառույթների իրավաչափությունը: 
Այս համատեքստում խնդրահարույց է նաև 7-րդ հոդվածի 1-ին մասի 1-ին կետով ՀՀ կառավարությանը վերապահված լիազորությունը, ինչպես նաև 11-րդ հոդվածով սահմանված չափագիտության կառավարման խորհրդի վերաբերյալ կարգավորումները:
	Ընդունվել է


	3. Նախագծի 3-րդ, 4-րդ, 5-րդ, 6-րդ հոդվածների իրավակարգավորիչ նշանակությունը պարզաբանման անհրաժեշտություն ունի:
	Ընդունվել է


	4. Նախագծի 7-րդ հոդվածով ՀՀ կառավարությանը վերապահվող մի շարք լիազորությունների բովանդակությունը բավարար չափով որոշակիացված չեն, որոշ դեպքերում դրանք ածանցվում են միմյանցից, օրինակ՝ 
ա. 1-ին մասի 2-րդ կետով ՀՀ կառավարությունը սահմանում է սոցիալական և տնտեսական կարևոր նշանակություն ունեցող չափման միջոցներին ներկայացվող պահանջները և դրանց շուկայահանման կարգը, 
բ. 1-ին մասի 3-րդ կետով ՀՀ կառավարությունը սահմանում է մեծությունների միավորի, չափումների սանդղակների հայերեն անվանումը, նշագրումը, գրելաձևը և կիրառման կանոնները, 
գ. 1-ին մասի 4-րդ կետով ՀՀ կառավարությունը սահմանում է չափագիտության ազգային մարմնի կողմից չափանմուշը որպես ազգային չափանմուշ ճանաչելու, պահպանելու, կատարելագործելու և դրա ճանաչումը դադարեցնելու մասին կարգը, 
դ. 1-ին մասի 5-րդ կետով ՀՀ կառավարությունը սահմանում է չափածրարված արտադրանքին ներկայացվող չափագիտական պահանջները և դրանց շուկայահանման կարգը
ե. 1-ին մասի 6-րդ կետով ՀՀ կառավարությունը սահմանում է որպես չափիչ անոթ օգտագործվող շշերին ներկայացվող չափագիտական պահանջները և դրանց շուկայահանման կարգը
զ. 1-ին մասի 5-րդ կետով ՀՀ կառավարությունը սահմանում է օրենսդրական չափագիտական հսկողության ենթակա չափման միջոցների ցանկը:
	Ընդունվել է


	5. Նախագծի 7-րդ հոդվածի 1-ին մասի 9-րդ կետի համաձայն՝ ՀՀ կառավարությունը սահմանում է օրենսդրական չափագիտական հսկողության ենթակա չափման միջոցի ներմուծման, ներմուծող կազմակերպության, չափման միջոցի ծագման և արտահանման երկրի վերաբերյալ Պետական եկամուտների կոմիտեի կողմից չափագիտության ազգային մարմնին և տեսչական մարմնին տեղեկատվություն տրամադրելու կարգը: Մինչդեռ ծանրակշիռ հիմնավորման անհրաժեշտություն ունի կառավարության կողմից այդպիսի կարգի սահմանման անհրաժեշտությունը: Այս համատեքստում խնդրահարույց է նաև 10-րդ հոդվածը:
	Չի ընդունվել
Հաշվի առնելով Պետական եկամուտների կոմիտեի կողմից Չափագիտության ազգային մարմնին տրամադրվող տեղեկատվության մեջ առևտրային կամ հարկային գաղտնիքի առկայությունը, ինչպես նաև գործող օրենքում նախապես նշված կարգավորման սահմանման վերաբերյալ Պետական եկամուտների կոմիտեի դիրքորոշումը, անհրաժեշտություն է առաջացել տեղեկատվության տրամադրման իրավական հիմքերը ամրագրել կառավարության որոշմամբ։

	6. Նախագծի 8-րդ հոդվածով լիազորված մարմնին վերապահված մի շարք լիազորություններ իրավական որոշակիության սկզբունքի տեսանկյունից խնդրահարույց են, օրինակ՝ 2-րդ մասի 1-ին, 2-րդ, 9-րդ, 10-րդ կետերը:
	Ընդունվել է


	7. Նախագծի 9-րդ հոդվածով չափագիտության ազգային մարմնին վերապահված որոշ լիազորություններ խնդրահարույց են, օրինակ՝ 
ա. 1-ին մասի 2-րդ կետով ազգային մարմինը նշանակում է ազգային չափանմուշի գիտական պահապան, 
բ. 1-ին մասի 3-րդ կետով ազգային մարմինը իրականացնում է չափագիտության ազգային մարմնում գտնվող ազգային չափանմուշի աշխատանքային կարգավիճակի պահպանումը, 
գ. 1-ին մասի 4-րդ կետով ազգային մարմինը  իր իրավասության շրջանակներում անդամակցում է միջազգային և տարածաշրջանային կազմակերպություններին, 
դ. 1-ին մասի 7-րդ կետով ազգային մարմինը  իրականացնում է տրամաչափարկման աշխատանքներ չափագիտական հետևելիությունն ապահովելու նպատակով,
ե.1-ին մասի 14-րդ կետով ազգային մարմինը ապահովում է հուսալի չափագիտական հիմք հավատարմագրման ազգային համակարգի համար, տրամադրում է փորձագետներ գնահատումների իրականացման համար:
	Մասամբ է ընդունվել
 
գ. Հաշվի է առնված այն հանգամանքը, որ  չափագիտության ոլորտի միջազգային և տարածաշրջանային կազմակերպությունները խիստ գիտական և մասնագիտական ուղղվածություն ունեն, իսկ վերջիններիս որպես կանոն անդամակցում են մասնակից երկրների չափագիտության ազգային մարմինները։ Օրինակ.  «Պետական չափագիտական հիմնարկների եվրո-ասիական համագործակցությանը»` ԿՈՈՄԵՏ-ին անդամակցում են առավելապես չափագիտական մարմինները։
դ. չափագիտությամբ ազգային մարմնի առաջնային և կարևորագույն գործառույթներից է հանդիսանում տրամաչափարկման աշխատանքների իրականացումը, ինչն էլ արվում է  չափագիտական հետևելիությունն ապահովելու նպատակով։
ե. կետը ձևակերպվել է հաշվի առնելով միջազգային փորձը։
ՕԻՄԼ Դ 1:2020 (Ա) տրված է հետևյալ ձևակերպումը 
«Ապահովել չափագիտական ամուր հիմք հավատարմագրման ազգային սխեմայի համար, ներառյալ գնահատման փորձագետների ապահովումը»։


	8. Նախագծի 12-րդ հոդվածով սահմանված չափագիտության խորհուրդի վերաբերյալ սահմանված կարգավորումներից չի որոշակիացվում, թե ինչ կազմ է ունենալու, ուստի միայն դրա որոշակիացման պարագայում հնարավոր կլինի գնահատել օրենքով այդպիսի խորհրդի կարգավիճակ ամրագրելու հիմնավորվածությունը: Բացի այդ, չափագիտության խորհրդին վերապահվող որոշ լիազորությունների բովանդակությունը որոշակիացման անհրաժեշտություն ունի, օրինակ՝ 12-րդ հոդվածի 1-ին մասի 1-ին կետ:
	Չի ընդունվել
 Չափագիտության խորհուրդն ունի բացառապես խորհրդատվական բնույթ։ Վերջինիս ձևավորման կարևորության մասին նշված է միջազգաին փաստաթղթերում, մասնավորապես ՕԻՄԼ Դ 1:2020-ում, ինչպես նաև միջազգային փորձագետների զեկույցներում։
 Հաշվի առնելով այն հանգամանքը, որ  Չափագիտության ազգային մարմինն է ստեղծում չափագիտության խորհուրդ և սահմանում գործունեության կարգը, խորհրդի կազմը կձևավորվի ոլորտի շահագրգիռ կողմերի ներկայացուցիչներից, ոլորտում գիտական գործունեություն իրականացնող կազմակերպությունների ներկայացուցիչներից:


	9. Նածագծի 13-րդ հոդվածի 1-ին մասի համաձայն՝ ՀՀ-ում կիրառվում են միջազգային ՍԻ (SI) համակարգի մեծությունների չափման միավորները և չափումների սանդղակները, իսկ հոդվածի 2-րդ մասի համաձայն՝ ՀՀ կառավարության կողմից սահմանված (...)  միավորների հետ համահավասար կարող են կիրառվել մեծությունների արտահամակարգային միավորները, սակայն հոդվածի 1-ին մասի կարգավորումների պայմաններում 2-րդ մասի իրավակարգավորիչ նշանակությունը պարզ չէ՝ հաշվի առնելով, որ 1-ին մասի կարգավորումներից բխում է, որ ՀՀ-ում գործում են միջազգային չափման միավորները:
	Չի ընդունվել
Նշենք որ, Միավորների միջազգային ՍԻ (SI) համակարգը ներառում է հիմնական և ածանցիալ միավորներ, սակայն ՄՀ մեջ չներառված որոշ միավորներ Չափերի և կշիռների միջազգային բյուրոյի որոշման համաձայն, գործածվում են ՄՀ միավորների հետ համատեղ, որպես ՄՀ արտահամակարգային միավորներ (օրինակ. րոպե, ժամ, օր, ար, բար, տոննա և այլն)։


	10. Նախագծի 13-րդ հոդվածի 4-րդ մասի համաձայն՝ Հայաստանի Հանրապետությունում կարող են կիրառվել համընդհանուր ընդունված հատուկ միավորներ, սակայն սույն դրույթը իրավական որոշակիության տեսանկյունից խնդրահարույց է:
	Չի ընդունվել
Կետ 9-ի տրամաբանությամբ՝  հաշվի առնելով այն հանգամանքը, որ երբեմն կարող են հանդիպել յուրահատուկ դեպքեր, որտեղ կարող է անհրաժեշտություն առաջանալ կիրառելու միավորների միջազգային ՍԻ (SI) համակարգի միավորներից տարբեր միավորներ՝ օրինակ ձիաուժ, մախ և այլն։

	11. [bookmark: _Hlk161136038]Նախագծի 14-րդ հոդվածով ազգային և աշխատանքային չափանմուշներին ներկայացվող պահանջները վերանայման անհրաժեշտություն ունեն, մասնավորապես՝
ա. 1-ին մասոսվ սահմանված դրույթը իրավական որոշակիության տեսանկյունից խնդրահարույց է, 
բ. 2-րդ մասով սահմանված դրույթի իրավակարգավորիչ նշանակությունը որոշակիացման կարիք ունի,
գ. 5-րդ մասի համաձայն՝ ազգային չափանմուշի պահպանման և կիրառման կանոններին հետևելն իրականացվում են այն կառույցներում, որտեղ պահվում են չափանմուշը, այս դրույթի բովանդակությունը որոշակիացման անհրաժեշտություն ունի,
դ. 6-րդ մասի համաձայն՝ չափագիտության ազգային մարմնում պահվող և կիրառվող ազգային չափանմուշները պետության սեփականությունն են, սակայն սույն դրույթը հոդվածի կարգավորման առարկայի շրջանակներից դուրս է:
	Չի ընդունվել
Ազգային չափանմուշները չափագիտության ենթակառուցվածքի առանցքային մասն են, և երկրի կարիքները բավարարելու նպատակով պետք է ստեղծել չափումների ազգային չափանմուշների համակարգ` օրենքով սահմանված միավորները պահպանելու և տարածելու համար:
Որպես կանոն ազգային չափանմուշ են ճանաչվում տվյալ երկրում առկա չափագիտական բնութագրերով առավել ճշգրիտ չափանմուշները և չի բացառվում, որ չափանմուշի տիրապետողը կարող է հանդիսանալ ոչ պետական կառույց, ուստի ազգային չափանմուշների համակարգը կարող է բաղկացած լինել Չափագիտության ազգային մարմնի և այլ կազմակերպությունների չափանմուշներից: Հետևաբար ազգային չափանմուշի պահպանման և կիրառման կանոններին հետևելն իրականացվում են այն կառույցներում, որտեղ պահվում են չափանմուշները, իսկ չափագիտության ազգային մարմնում պահվող և կիրառվող ազգային չափանմուշները պետության սեփականությունն են։

	12. Նախագծի 15-րդ հոդվածի 1-ին մասի համաձայն՝ 
ա. չափման միջոցը նախատեսված է չափում կատարելու համար և կարող է կիրառվել առանձին կամ օժանդակ սարքերի հետ համատեղ, սակայն վերոնշյալ դրույթը չափման միջոցին ներկայացվող պահանջ չէ, 
բ. 2-րդ մասի համաձայն՝ չափման միջոցի չափագիտական բնութագրերը, ինչպես նաև տվյալ չափման միջոցին ներկայացվող շահագործման պահանջները սահմանվում են տվյալ չափման միջոցն արտադրողի կողմից: Մինչդեռ սույն դրույթի իրավակարգավորիչ նշանակությունը անհասկանալի է,
գ.  5-րդ մասի համաձայն՝ ՀՀ օրենքների և այլ նորմատիվ իրավական ակտերի դրույթները, որոնք վերաբերում են սույն օրենքի կարգավորման առարկային, կիրառվում են այն մասով, որով չեն հակասում սույն օրենքին և դրա կիրարկումն ապահովող ենթաօրենսդրական նորմատիվ իրավական ակտերին: Մինչդեռ վերոնշյալ դրույթը հակասում է «Նորմատիվ իրավական ակտերի մասին» օրենքի 27-րդ հոդվածի 2-րդ մասին, համաձայն որի՝ արգելվում է նորմատիվ իրավական ակտով նախատեսել հավասար իրավաբանական ուժ ունեցող այլ նորմատիվ իրավական ակտերի նկատմամբ գերակայության մասին նորմ, ինչպես նաև 9-րդ հոդվածի 2-րդ մասին, համաձայն որի՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:  
	Մասամբ է ընդունվել 
Սարքերը արտադրվում են միմյանցից տարբերվող չափագիտական բնութագրերով այն է չափման տիրույթ, ճշտություն, բաժանմունք և այլն, ինչպես նաև շահագործման տարբեր պահանջներով, ուստի արտադրողի կողմից չափման միջոցի վերաբերյալ ներկայացված տեղեկատվությունը  կարևոր է։ Չնայած այդ ամենին կան հստակ սահմանված նորմեր, որոնց անհրաժեշտ է հետևել չափման միջոց արտադրելիս, իսկ չափագիության ազգայն մարմնի գործարույթն է տեսակի հաստատման ժամանակ հավաստիանալ, արդյոք չափման միջոցը բավարարում է օրենքով սահմանված համապատասխան պահանջներին և արտադրողի կողմից հայտարարված չափագիտական բնութագրերին։


	13. Նախագծի 18-րդ հոդվածի համաձայն՝ չափման միջոցի տրամաչափարկումը չափման միջոցի չափագիտական բնութագրերի իրական արժեքները որոշելու նպատակով կատարվող գործողությունների ամբողջություն է, մինչդեռ սույն կարգավորման իրավակարգավորիչ նշանակությունն անհասկանալի է՝ հաշվի առնելով, որ տրամաչափարկման հասկացությունը 2-րդ հոդվածով արդեն իսկ սահմանված է: Բացի այդ, հոդվածի 2-րդ մասով նախատեսվում է, որ օրենսդրական չափագիտության ոլորտներում չկիրառվող չափման միջոցը կարող է ենթարկվել տրամաչափարկման, սակայն սույն դրույթը իրավական որոշակիության տեսանկյունից խնդրահարույց է:
	Ընդունվել է

	14. Նախագծի 20-րդ հոդվածի 6-րդ մասի համաձայն՝ չափագիտության ազգային մարմինը չափման միջոցը սահմանված կարգով ստուգաչափման ներկայացնելու համար ծանուցում է իրավաբանական անձանց և անհատ ձեռնարկատերերին: Մինչդեռ պարզաբանված չէ, թե նշված իրավաբանական անձանց և անհատ ձեռնարկատերերի շրջանակը ինչպես է որոշվելու:
	Ընդունվել է

	15. Նախագծի 20-րդ հոդվածի 8-րդ մասի համաձայն՝ չափման միջոցի ստուգաչափում, բացառությամբ հանրային ծառայությունների կարգավորվող ոլորտի, կարող են իրականացնել ՀՀ օրենսդրությամբ սահմանած կարգով հավատարմագրված իրավաբանական անձինք: Սակայն բացառություն սահմանող կարգավորումը պարզաբանման անհրաժեշտություն ունի:
	Չի ընդունվել
Հանրային ծառայությունների ոլորտում կարգավորումը պետական քաղաքականության մի մասն է, ուստի այս ոլորտում կիրառվող չափման միջոցների ստուգաչափման ծառայությունների իրականացման վերապահումը 100 % պետական բաժնեմաս ունեցող կազմակերպությանը պայմանավորված է նաև ընդհանուր շահի ռիսկի նվազմամբ և հանրային ծառայությունները կարգավորվող ոլորտի մենաշնորհի սահմանման հանգամանքը պայմանավորված է անաչառության պահպանման սկզբունքով, հաշվի է առնված այն հանգամանքը, որ այդ ոլորտում ծառայություններ են մատուցում խոշոր ընկերություններ և վերջիններիս կողմից ստուգաչափման լաբորատորիաների հիմնումը և հավատարմագրումը մեծ ջանքեր չեն պահանջի, որի արդյունք կարող է հանդիսանալ անմիջականորեն շահերի բախման առաջացումը:

	16. Նախագծի 25-րդ հոդվածը վերաբերում է չափումների միասնականության ապահովման աշխատանքների ֆինանսավորմանը, մինչդեռ նման դրույթը առանձին օրենքով սահմանելու հանգամանքը ծանրակշիռ հիմնավորման կարիք ունի՝ հաշվի առնելով, որ այդ հարցերը  գտնվում են յուրաքանչուր տարի ընդունվող պետական բյուջեի մասին օրենքի կարգավորման դաշտում:
	Ընդունվել է
 

	17. Նախագծի 26-րդ հոդվածի 1-ին մասի համաձայն՝  չափագիտության ազգային մարմնի կողմից իրավաբանական անձանց և անհատ ձեռնարկատերերին մատուցված ծառայությունների համար վճարումը կատարվում է պայմանագրային հիմունքներով, մինչդեռ վերոնշյալ դրույթի կարգավորիչ նշանակությունն անհասկանալի է:
18. Նախագծի 26-րդ հոդվածի 3-րդ մասի համաձայն՝ պատվիրատու հանդես եկող իրավաբանական անձը և անհատ ձեռնարկատերը  փոխհատուցում է չափագիտական աշխատանքներ կատարողին չափագիտական աշխատանքների հետ կապված աշխատակիցների գործուղման, ստուգաչափման գործընթացի իրականացման համար անհրաժեշտ սարքավորումների և միջոցների` մինչև աշխատանքների կատարման վայրը փոխադրման ծախսերը: 
	Ընդունվել է

	18.  Արդարադատության նախարարություն
	N /27.3/-2025

	1. ««Չափումների միասնականության ապահովման մասին» օրենքում փոփոխություններ եվ լրացումներ կատարելու մասին» օրենքի նախագծի (այսուհետ՝ Նախագիծ) 2-րդ հոդվածի 1-ին մասի 1-ին կետի «ա.» պարբերությամբ նոր խմբագրությամբ շարադրվող «Չափումների միասնականության ապահովման մասին» օրենքի (այսուհետ՝ Օրենք) 2-րդ հոդվածի 1-ին մասի 1-ին կետում «չափագիտության բառից» առաջ առաջարկում ենք լրացնել «չափանմուշ, որը» բառերը:
	Ընդունվել է


	2. Նախագծի 2-րդ հոդվածի 1-ին մասի 1-ին կետի «ժգ.» պարբերության «12)» թվից առաջ անհրաժեշտ է լրացնել չակերտ՝ պաշտոնական ինկորպորացման ժամանակ խնդիրներից խուսափելու նպատակով:
	Ընդունվել է


	3. Նախագծի 4-րդ հոդվածի 1-ին մասով Օրենքի 2-րդ գլխի վերնագիրը շարադրվում է նոր խմբագրությամբ, որն ունի հետևյալ բովանդակությունը.««Գլուխ 2. ՄԵԾՈՒԹՅՈՒՆՆԵՐԻ ՄԻԱՎՈՐՆԵՐԻՆ, ԱԶԳԱՅԻՆ ԵՎ ԱՇԽԱՏԱՆՔԱՅԻՆ ՉԱՓԱՆՄՈՒՇԻՆ, ՉԱՓՄԱՆ ՄԻՋՈՑԻՆ, ՍՏԱՆԴԱՐՏ ՆՄՈՒՇԻՆ, ՉԱՓՈՒՄՆԵՐԻ ԿԱՏԱՐՄԱՆ ՄԵԹՈԴԻԿԱՅԻՆ (ՄԵԹՈԴԻՆ), ՉԱՓՄԱՆ ՄԻՋՈՑԻ ՏՐԱՄԱՉԱՓԱՐԿՄԱՆԸ, ՏԵՍԱԿԻ ՀԱՍՏԱՏՄԱՆԸ, ՍՏՈՒԳԱՉԱՓՄԱՆԸ, ՕՐԵՆՍԴՐԱԿԱՆ ՉԱՓԱԳԻՏՈՒԹՅԱՆ ԳՈՐԾԱՌՈՒՅԹՆԵՐԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ»:
Միաժամանակ Նախագծի 10-րդ հոդվածի 1-ին մասով նախատեսվում է Օրենքի 9-րդ հոդվածն ուժը կորցրած ճանաչել, որը վերաբերում է չափման միջոցների տրամաչափարկմանը: Նշվածի արդյունքում Օրենքի 2-րդ գլխում չափման միջոցների տրամաչափարկման վերաբերյալ կարգավորումները բացակայելու են:
Վերոգրյալից ելնելով և հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: (…)՝ անհրաժեշտ է Նախագծի 4-րդ հոդվածի 1-ին մասով նոր խմբագրությամբ շարադրվող Օրենքի 2-րդ գլխի վերնագիրը վերանայել:
	Ընդունվել է


	4. Նախագծի 11-րդ հոդվածի 1-ին մասով Օրենքում լրացվող նոր 9.3-րդ հոդվածի վերնագիրն է՝ օրենսդրական չափագիտության գործառույթներին ներկայացվող պահանջները, մինչդեռ նշված հոդվածի 1-ին մասով սահմանված են օրենսդրական չափագիտության գործառույթները և գործառույթներին ներկայացվող որևէ պահանջ սահմանված չէ:
Վերոգրյալից ելնելով՝ գտնում ենք, որ Նախագծի 11-րդ հոդվածի 1-ին մասով Օրենքում լրացվող նոր 9.3-րդ հոդվածն ունի վերանայման կարիք:
	Ընդունվել է


	5. Նախագծի 14-րդ հոդվածի 1-ին մասի 1-ին կետի «ժբ.» ենթակետում «2-րդ մասի» բառն անհրաժեշտ է հանել, իսկ «նշանը» բառից հետո անհրաժեշտ է լրացնել «փոխարինել» բառը:
	Ընդունվել է


	6. Նախագծի   14-րդ հոդվածի 1-ին մասի 1-ին կետի «ժգ.» ենթակետում «20» թիվն անհրաժեշտ է փոխարինել «19» թվով՝ քանի որ նշված ենթակետով  փաստացի լրացվում է 16-ից 19-րդ կետեր:
	Ընդունվել է


	7. Նախագծի   15-րդ հոդվածի 1-ին մասի 1-ին կետում «1.» թիվ անհրաժեշտ է փոխարինել «1)» թվով՝ նկատի ունենալով՝ «Նորմատիվ իրավական ակտերի մասին» օրենքի  14-րդ հոդվածի 7-րդ մասը, համաձայն որի՝ օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: (…)
Վերոգրյալից ելնելով անհրաժեշտություն կառաջանա վերանայել Նախագծի   15-րդ հոդվածի 1-ին մասի մյուս կետերի համարակալումը:
Բացի այդ, Նախագծի   15-րդ հոդվածի 1-ին մասի 6-րդ կետով ներ խմբագրությամբ շարադրվող Օրենքի 12-րդ հոդվածի 8-րդ մասի 8-րդ կետում «.» կետադրական նշանն անհրաժեշտ է փոխարինել  «:» կետադրական նշանով:
	Ընդունվել է


	8. Նախագծի 26-րդ հոդվածի 2-րդ մասի 2-րդ կետում «սույն հոդվածի 1-ին մասով սահմանված ժամկետին հաջորդող » բառերն անհրաժեշտ է հանել:
	Ընդունվել է




